
Багъасы 3 сомду

Газета издается на 

балкарском языке 

с 1924 года.

Интернет-версия: 

zaman.smikbr.ru

КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

Жамауат палата

Къонакъ алыу

Жыйылыу

Ахыры 2-чи бетдеди.
Ахыры 2-чи бетдеди.

Ахыры 2-чи бетдеди.

2012 жыл 

3-чю июль, 

геуюрге кюн. 

№ 126 (19047)    

ЖКХ

Видеоконференция

2 бет 4 бет 4 бет

Ахматланы 
чек ташлары

3 бет

Ёсюуню 
атламлары

4 бет

Жетишимли къызланы 
сыйларын кёргендиле

Ачыкъ халда

Машук - 2012

ПАРЛАМЕНТ

Белгилисича, 2012 жыл-
да 1-чи июльдан башлап 
къырал эмда муниципаль-
ный жумушла бла жалчы-
тыу ведомствола аралы 
эмда тюрлю-тюрлю орган-
ла аралы амаллагъа кё-
чюрюллюкдю. Регионла 
анга къалай хазырланн-
ганларына да къаралгъан-
ды кенгешде. Мусукланы 
Алий КъМР-де аллай амал 
бла жалчытылынырыкъ 92 
жумушну тизмеси къабыл 
кёрюлгенин билдиргенди. 
«Ол жумушланы барысы-
на да ведомствола аралы 
электрон байламлыкъла-
ны технология карталары 
жарашдырылгъандыла»,-
дегенди министр.

Андан сора да, ол айтха-
ныча, министерстволада 
бла ведомстволада эмда 
жер-жерли самоуправле-
нияны органларында ишле-
генлеге семинарла къурал-
гъандыла.  Къырал эмда 
муниципальный жумушла 
бла жалчытыуну жангы жо-

КъМР-ни Парламентини 26-чы 
июньда башланнган  жыйылыууну 
экинчи кесегинде депутатла юч за-
конопроектни къабыл кёргендиле. 
Кенгешни спикер Чеченланы Ануар 
бардыргъанды.

Биринчиден, парламентарийле пред-
принимательлеге къырал гарантияла 
бериуню юсюнден келишимни къабыл 
кёргендиле. КъМР-ни экономиканы 
айнытыу эм сатыу-алыу министри 
Мусукланы Алий айтханыча, былтыр 
РФ-ни Правительствосу Север-Кавказ 
федеральный округда инвестиция про-
ектлени жашауда бардыргъан предпри-
ятиялагъа къырал гарантияла бериуню 
юсюнден оноуну къабыл этген эди. Бу 
жумушлагъа федеральный бюджетден 
50 миллиард сом берилгенди. «Алай 
бу онгну былтыр бир компания да 
хайырланалмагъанды.  Быйыл а биз, 
башха субъектледен биринчиле болуп, 
инвестиция проект жарашдыргъанбыз 
– «Севкаврентген» предприятиягъа 
къырал гарантияла берирге хазырбыз», 
- дегенди Мусук улу.

Министр келтирген шартлагъа кёре, 
быйыл Шимал Кавказда  инвестиция 

Озгъан ыйых кюн Пятигорск ша-
харда «Машук-2012» Битеукавказ 
жаш тёлю форум башланнганды. 
1-17-чи июльда СКФО-ну битеу 
субъектлеринден, Волгоград об-
ластьдан, Ханты-Мансийск автоном 
округдан, Адыгеядан, Абхазиядан, 
Юг Осетиядан, Азербайджандан, 
Белоруссиядан бла Украинадан 
жаш адамла бирге окъурукъдула, 
бир бирлери бла танышырыкъды-
ла. Север Кавказдан келгенле уа 
дагъыда кеслерини проектлерин 
жашауда бардырыргъа грантла 
ючюн кюреш бардырлыкъдыла. 

Форумда округну субъектлери къу-
рагъан жаш тёлю мероприятияланы 
эсеплерин чыгъарлыкъдыла. Ол алты 
жол бла барлыкъды: журналистлеге 
бла блогерлеге-«Медиакавказ», сер-
вис эм туризм жаны бла усталагъа-
«Къонакъбайлыкъны индустриясы», 
волонтёрлагъа-«Ахшы хоншулукъ», жаш 
алимлеге-«Инвестицияла бла иннова-
цияла», предпринимательлеге-«Мени 
ишим», жамауат иш бла кюрешгенлеге-

«Муниципальный къура-
лыуланы совети» Ассоциа-
цияны кезиулю жыйылыу-
унда школлада сабийлени 
хакъсыз жылы аш бла жал-
чытыу къалай къуралгъанын 
эмда РФ-ни Шахар къуру-
луш кодексинде   муниципа-
литетлени борчларыны про-
блемалары  сюзюлгендиле. 
Кенгешни Ассоциацияны 
башчысы Максим Панагов 
бардыргъанды. 

КъМР-ни билим бериу эм 
илму министри Сафарби Шха-
гапсоев сабийлени школда 
жылы аш бла жалчытыу баш 
магъаналы борч  болгъанын 
чертгенди. «Ол аланы сау-
лукълары бла байламлыды», 
- дегенди.

Ол билдиргеннге кёре, респу-
бликада жылы аш хакъсыз 1-чи-
4-чю классланы окъуучуларына, 
ёксюзлеге, къолайсыз юйюр-
леден сабийлеге бериледи. 
Санитар жорукълагъа кёре уа, 
хар окъуучугъа да бир кюннге 
бу жумушлагъа 30,4 сом бё-
люнюрге керекди. Алай респу-
бликалы бюджетде аллай бир 
ахча жокъду, бу жумушлагъа 
битеу да бирге 17,5 миллион  
сом салыннганды. Орта эсеп 
бла хар школчугъа бир кюннге 
9-дан башлап 17 сомгъа дери 
къоратылады. 

Интернатда тургъанлагъа, 
жыл санларына кёре, бир кюнн-
ге 133,9 сом къоратылыргъа 
керекди, ёксюзлеге   уа 127 сом-
дан 143 сомгъа дери. «Бирде 
сабийле школгъа келмей къа-

Инвестиция проектлеге  - 
къырал болушлукъ

проектлени жашауда бардыргъан ком-
паниялагъа 100 миллиард сом багъасы 
къырал гарантияла берилликдиле. 
«Севкаврентген» предприятиягъа уа 
750 миллион сом керекди, аладан 525 
миллионну Сбербанкдан кредитге ал-
лыкъдыла. «Бу ахчаны 70 процентине 
уа къырал кесини гарантиясын береди. 
Ахчаны къалгъанын а компания   мюл-
кюн залогга салып алай аллыкъды», 
- дегенди. 

Депутатла «РФ-де жер-жерли само-
управленияны къурауну битеулю прин-
циплерини юсюнден» Федеральный за-
конну 27-чи статьясына кийирилген тюр-
лениулеге  кеслерини кёз къарамларын 
да хазырлагъандыла. Жер-жерли само-
управленияны  эмда территорияланы 
социальный - экономика айныуларыны 
вопрослары жаны бла комитетни баш-
чысы Хазратали Бердов билдиргенича, 
статьяда жашау журтланы иелерини 
биригиулерине (ТСЖ) жыйылыуларын 
заочно халда бардырыргъа эркинлик 
бериуню юсюнден барады сёз. «Алай 
биз аны  терсге санайбыз», - дегенди 
ол. Депутатла аны къабыл кёргендиле. 

Ахырында уа Парламентни кюз арты 

сессияда ишини планын сюзгендиле.  
Депутатла октябрьде «Жашау журт» 
программагъа, «КъМР-де гитче эм 
орталыкъ предпринимательствону 
айнытыуну юсюнден», «КъМР-ни граж-
данларыны бир-бир къауумларына   юй 
ишлетирге хакъсыз жер юлюшле бё-
люуню юсюнден», «КъМР-ни къырал 
саугъаларыны юсюнден» эм башха 
республикалы законлагъа, КъМР-ни 
Административ аманлыкъланы кодек-
сине  тюзетиуле этер муратлыдыла. 

Андан сора да,  «КъМР-де про-
мышленный паркланы юсюнден»,   
«КъМР-ни Башчысын   къуллугъундан 
артха чакъырыуну юсюнден» эм башха 
законланы биринчи окъулууда тинтирге  
белгиленеди. Планда дагъыда келир 
жылны бюджетин сюзерге эм башха 
праволу актлагъа къараргъа деген 
мурат барды. Депутатла планны да 
къабыл кёргендиле.

  КъМР-ни Парламентини жаз башы 
сессиясы аны бла жабылгъанды. 
Депутатла ишге 30-чу августда чыгъ-
арыкъдыла.

ТИКАЛАНЫ Фатима.

ПРЕДПРИНИМАТЕЛЬ ИШ

Битеукавказ жаш тёлю Битеукавказ жаш тёлю 
форум башланнгандыфорум башланнганды

«Граждан тирилик». 
РФ-ни Президентини СКФО-да толу 

эркинликли келечисини аппаратын-
дан форумну куратору Григорий Гуров 
билдиргеннге кёре, быйыл къоркъу-
усузлукъну жалчытыу системаны эм 
форумчуланы турмуш болумларын иги-
лендиргендиле, жангы ашарыкълары 
бла стационар блок, исси суулары бла 
бойлерле салыннгандыла. Хар делега-
цияны ноутбукланы неда телефонланы 
зарядкаларын толтурурча энчи жерлери 
боллукъдула. Къонакъла затлары ючюн 
къоркъмазча мадарла этилгендиле-
битеу лагерьде камерала орнатыл-
гъандыла. Андан сора да, «МашукТВ» 
телевидение ишлейди. Андан транс-
ляция лагерьни ичинде плазменный 
экранлада бла машукфорум.рф сайтда 
этилликди. Билим бериу программа да 
тюрленнгенди. Бу жол жаш тёлю бла иш-
леуню интерактив амаллары хайырла-
ныллыкъдыла: ишчи оюнла, дискуссия 
майданла, мастер-классла. Профессор-
преподаватель къауум а-жюз адамгъа 
жууукъ-къыралны беш федеральный 

округундан жыйылгъанды. 
Форумну билим бериу жаны бла 

бёлюмюню башчысы Максим Масте-
паненко айтханнга кёре, башха-башха 
делегацияланы келечилери бирге тур-
лукъдула, окъурукъдула. Ол а алагъа 
бир командада ишлерге юйренирге 
болушурукъду. 

Дерслеге форумчула борчлу халда 
барлыкъдыла, жюрюмегенлени орга-
низаторла энчи система бла къыйын-
сыз табарыкъдыла. Дагъыда «Машук-
ну» чеклеринде «ПРОФИ-СОЦИ-ЛИНГ-
ВА» атлы волонтёр ара ишлерикди. 
Ол Сочиде Олимпиаданы кезиуюнде 
ишлерге кеси ыразылыкълары бла бар-
лыкъланы хазырлау бла кюреширикди. 
Жаш адамла бла «Универсиада-2013» 
волонтёрланы хазырлау бёлюмню баш-
чысы Анна Фельдман тюбеширикди.

Бизни корр.        
СУРАТДА: «Машук -2012» жаш тёлю 

лагерьге кетгенлени къаууму.
Суратны ХОЛАЛАНЫ 

Марзият алгъанды.

Школлада жылы 
аш бла жалчытыу 
не халдады?

ладыла неда ауруп бир ненча 
кюнню жюрюмейдиле окъуугъа. 
Ахча уа аланы ашатыргъа хар 
кюн тергелип бёлюнеди.  Би-
теу окъуу юйледе да, ол жаны 
бла болумну тинтип, былтыр 3 
миллион сомну аягъанбыз», - 
дегенди министр.

Муниципальный окъуу юй-
лени юслеринден айтханда уа, 
аланы бюджетлеринде сабий-
леге жылы аш берирге ахча бо-
лургъа керекди, андан тышында   
фондланы излерге да эркинди-
ле. Тенглешдирип айтханда уа, 
бу борчну башхаладан иги Терк 
район  толтурады - анда аланы 
ашларына 9 миллион сом бери-
леди, ол санда бюджетден ты-
шында фондладан 4,2 миллион 
сом жыйылады. Битеу да бирге 
уа жылы аш 3,9 минг сабийге 
берилирге тийишлиди. 

Хал башха районла бла тен-
глешдиргенде Лескенде осал-
ды. Мында бюджетден тышын-
да фондла ахырда хайырла-
нылмайдыла, муниципалитет 
а бу жумушлагъа 885 минг сом 
бёлгенди.   Районда уа 1334 окъ-
уучу бардыла, бу ахчаны  аланы 
санына юлешгенде, бир жылгъа 
хар окъуучугъа жаланда 663 
сом жетеди. Аны  уа энтта окъуу 
кюнлеге да бёлсе, бир кюннге 
юч сом да   чыкъмайды. Май 
районда да хал андан аламат 
тюйюлдю - бюджетде жылы 
ашха 3 миллион сом бёлюннген-
ди, анга тийишли школчуланы 
саны уа эки мингнге жууукъду.

Электрон правительствону 
къурау иш тохтамагъанды

Информация-технологияланы къырал органланы 
бла жер-жерли самоуправленияны органларыны 
ишлерине сингдириуню юсюнден баргъанды сёз  кёп 
болмай РФ-ни Правительствосуну Председателини 
орунбасары, Правительствону аппаратыны башчысы 
Владислав Сурков ётдюрген кенгешде. Ол видеокон-
ференция халда бардырылгъанды, анга Къабарты-
Малкъар Республиканы Башчысы Арсен Каноков 
бла КъМР-ни экономиканы айнытыу эм сатыу-алыу 
министри Мусукланы Алий къатышхандыла.

рукъларыны юслеринден 
республиканы халкъына да 
басманы, къырал органла-
ны сайтларыны юслери бла 
билдириледи, андан сора да, 
аланы юслеринден билдири-
уле халкъ аслам жыйылыучу 
жерледе тагъылгъандыла.

Он веб-сервис да жараш-
дырылгъанды. Ала ведом-
ствола аралы байламлыкъ-
ланы хайырындан бир-бир 
документлени, ол санда энчи 
предпринимательлени, юри-
дический лицоланы, жерин-
ден тепдирилмеген ырысхы-
ны бир къырал реестрлерин-
ден выпискаланы, Россейни 
МВД-сындан адамгъа сюд 
этилгенини бла этилмегенини 
юсюнден, Россейни Пенсия 
фондундан социальный тё-
леулени ёлчемлерини, иш-
сизлени саныны, иш табар 
мурат бла эсепде тургъан-
ланы юслеринден эм башха 
шартланы да къыйналмай 
алыргъа боллукъду.

Къабарты-Малкъаргъа 
Тюркден ата журтлулары-
бызны къаууму келген-
ди. Аэропортда алагъа 
КъМР-ни Жамауат эмда 
дин организацияланы 
ишлери жаны бла коми-
тетини къуллукъчулары 
тюбегендиле. 

Ата журтлуларыбыз бла 
байламлыкъла жаны бла 
бёлюмню таматасы Анзор 
Курашинов билдиргеннге 
кёре, къонакъ алыу Къа-
барты-Малкъар Респу-
бликаны Правительство-
суну «Тыш къыраллада 
жашагъан ата журтлула-
рыбыз эмда репатриант-
ла бла байламлыкъланы 
сакълауну эмда айныты-
уну мадарларыны юсюн-
ден» бегимин толтурур 
мурат бла къуралгъанды. 
Быйыл тарых ата жерле-
рине Нальчикни къарын-
даш шахары  Кайсериден 
34 адам келгенди.

Къонакъланы асла -
мысы сабийле бла жаш 
а дамла дыла.  А ла эки 
ы й ы к ъ н ы  « Гр у ш е в а я 

Тюрклю ата 
журтлуларыбыз - 
Нальчикде

роща» пансионатда солу-
рукъдула. Алагъа, андан 
сора да, билим бериу про-
граммала да жарашды-
рылгъандыла. Анга кёре 
ана эмда орус тилледен 
курсла бардырыргъа бел-
гиленеди. Тюркден кел-
генлени дагъыда Къабар-
ты-Малкъарны эллерине, 
музейлеге,театрлагъа эл-
тирге, сейирлик адамла 
бла тюбешиуле къураргъа 
мурат этиледи.

Къонакъланы ха лла-
рын, ниетлерин да деле-
гацияны башчыларындан 
бири Мехмет Бекалдини 
айтханындан окъуна би-
лирге боллукъду. «Биз 
ата-бабаларыбызны жер-
леринде болургъа эртте-
ден термилип тургъанбыз. 
Аны себепли  кёлюбюз 
кётюрюлюпдю. Бери кел-
генибизни сабийлерибиз 
ёмюрде да унутмазлыкъ-
ларына ишексизме, ол 
хайырлы болгъанына уа 
сёз да жокъду»,-дегенди 
ол.

Лилия ШОМАХОВА.

КъМР-ни Экономиканы айнытыу эм 
сатыу-алыу министерствосуну  баш-
ламчылыгъы бла 2011 жылда Къа-
барты-Малкъарда гитче эм орталыкъ 
бизнесни айнытыу эм анга болушлукъ 
этиу жаны бла муниципальный про-
граммаланы конкурсун бардыргъан 
эди. Ол заманда кесини программасын 
Май муниципальный районну жер-
жерли администрациясы да бергенди 
эм хорлагъанланы санына тюшгенди. 
Алай бла администрация жаш пред-
принимательлеге болушургъа шарт 
онгла тапханды.

Халкъны ичер суу бла жалчы-
тыр ючюн, Бахсан шахар округ-
ну жер-жерли администрация-
сы тири кюрешгенини юсюнден 
бизге аны пресс-службасы 
билдиргенди. Жумушну каче-
ствосун игилендирир ючюн, 
шахар округну «Кооператор» 
районунда жангы скважина 
тешилип, хайырланыргъа бе-
рилгенди. «Хутор» районда бла 
Бахсан черекни  жагъасында 

Конкурс ётгенден сора
Жаш тёлюню арасында бек иги биз-

нес-планнга конкурс къуралгъан эди. 
Берилген тогъуз заявкадан жетиси хор-
лагъандыла. Аланы  арасында Жанна 
Емузованы «Сказка» кафени жумуш 
этиую бла оюн-кюлкю ара ачаргъа 
деген проекти болгъанды. Аны эконо-
мика жаны бла кёрюмдюлери ахшы 
финанс тутхучлугъу боллугъуна эм ин-
вестиция проектни файдалылыгъына 
шагъатлыкъ этедиле. Жети ишчи жер 
ачыллыкъды.

Район администрацияны пресс-
службасы билдиргеннге кёре, бусагъ-

атда мекямда ремонт ишле бошала 
турадыла. Кафеде кеф этиучю ичгиле 
боллукъ тюйюлдюле, азыкъны  мычы-
май  этип бериу къураллыкъды. Жаш 
анала сабийлери бла, андан сора да, 
терк эм татыулу ашап кетерге ашыкъ-
гъанла бери сюйюп келликдиле.

Жаш тёлю бизнес-планла жашауда 
бардырыладыла, алай бек башы  уа – 
жашлагъа эм къызлагъа кеслерини 
предприниматель хунерлерин ачыкъ-
ларгъа властьны жанындан этилген 
болушлукъду.

Бизни корр.

Жангы скважинала къазыладыла

Жамауат палатаны баш-
чысыны башха орунбасары 
Людмила Федченко уа, баш 
доклад бла сёлеше, Къа-
барты-Малкъарда респу-
бликаны инновация жаны 
бла айнытыр ючюн, илму  
эм билим бериу  жаны бла 
да битеу онгла болгъан-
ларын чертгенди. «Мында 
вузла, илму арала, илму-
излем институтла да бар-
дыла, алай аланы онглары 
толу кюч бла хайырланыл-
майдыла. Илму бла билим 
бериу    ахырда байламлы 
тюйюлдюле.    Ол къуру биз-
де угъай, битеу къыралда 
да алайды», - дегенди.

Людмила Михайловна 
оюм этгенден, аны бир 
ненча сылтауу барды, ол 

Нарткъалада картингни «Эл-
брус» спорт-техника клубу 1,5 
миллион сом тургъан беш жан-
гы гитче автомобиль къоллу 
болгъанды. Аланы анга КъМР-
ни Башчысы Арсен Каноков 
сатып алгъанды.

Клуб къуру бу шахарны угъ-
ай, саулай Урван районну да 
кёп жашчыкъларына экинчи 
юй болгъанды. Мында ала, 
машиналаны терк жюрютюрге, 
алагъа ремонт этерге хунер-
ликлерин ёсдюргенлери бла 
къалмай, низамлы болургъа 
да юйренедиле. Тюрлю-тюрлю 
эришиулеге къатышып, ахшы 
жетишимле болдурадыла, ре-
спубликаны атын айтдырадыла.

Алагъа спонсорла болушхан-
ларына да къарамай, картыле 
эски боладыла, бузуладыла. 
Ала уа алай учуз тюйюлдюле. 
Кеслерини ол жарсыуларын 
клубну членлери Арсен Кано-
ковха билдиргенлеринде, ол 
болушургъа айтхан эди эмда 
сёзюне кертичи болгъанды. 

«КъМР-ни Башчысыны саугъа-
ларына биз бек къууаннганбыз. 
Сабийлерибиз  Россейни Юг 
жаныны Сочиде бардырыллыкъ 
чемпионатына тебиреп турады-
ла да, жангы машиначыкълада 
хорлам болдурмай къалмаз-
лыкъларына ышаныпдыла»,-
дегенди клубну тренери Анато-
лий Песегов.

Быйыл майда Арсен Кано-
ковну кесини энчи фондундан 
«Къабарты-Малкъар къырал 
филармония» культура учреж-
денияны симфония оркестрине 
музыкалы инструментле алыр-
гъа 10 миллион сом чакълы бир 
бёлюннгенин эсигизге салабыз. 
Оркестрни баш дирижеру, РФ-ни 
халкъ артисти Борис Темирканов 
коллектив къуралгъанлы бери да 
музыкантлагъа аллай чомарт-
лыкъ биринчи кере этилгенин 
чертип айтханды.

Марина ХАПОВА.
КъМР-ни Башчысыны бла 

Правительствосуну
пресс-службасы.

Республиканы Башчысы

Жаш спортчулагъа - картыле, 
музыкантлагъа - инструментле

Илмуну бла билим бериуню 
бирикдириу - экономиканы 
айнытыуну хайырлы онгуду

КъМР-ни Жамауат палатасыны кезиулю пленар 
жыйылыуунда  Къабарты-Малкъарны экономика-
сын инновация халда айнытыуда билим бериуню 
бла илмуну бирикдириуню вопрослары сюзюлген-
диле. Жыйылыугъа, аны членлеринден сора да, 
министрле, Парламентни депутатлары, вузланы 
къуллукъчулары, коммерциялы болмагъан жамау-
ат организацияланы келечилери да чакъырылгъан 
эдиле. Кенгешни палатаны башчысыны орунбасары 
Атталаны Жамал бардыргъанды. 

санда илму-техника жангы-
чылыкъла производствогъа 
керек болмай къаладыла, 
билим бериуню бла илмуну 
бирикдириуге жораланнган 
праволу актла да жетиш-
мейдиле.   

Россейни 2015 жылгъа 
дери айнытыуну стратегия-
сында уа илмуну бла билим 
бериуню  бирикдириуге баш 
магъана бериледи. Аны 
хайырындан аланы арала-
рында болгъан «чеклени» 
кетерирге, бу сфералагъа   
фахмулу жаш адамла аслам 
халда келирча этерге, про-
фессионал билим бериуню 
качествосун игилендирирге 
белгиленеди.  

жангы  скважинала къазыла 
турадыла.  Андан сора да, бу 
шахарны тийресинде юч минг 
кубометр ичер суу жыйыллыкъ 
кёл ишленеди.

Шахар округну администра-
циясы 13 миллион сомгъа эки 
газогенератор установкала ал-
гъанды эм ала элни ичер суу бла 
бир тюрлю тохтаусуз жалчытып 
турургъа онг берликдиле.

Бизни корр.

5-чи июльда Къырал кон-
церт залда (ГКЗ) Къабар-
ты–Малкъарны халкъ поэти 
Отарланы Керимни 100-жыл-
лыгъына аталгъан къууанчлы 
жыйылыу боллукъду. Белгили 
жазыучуну эсгерирге, жюрек 
сёзлерин айтыргъа, хурмет-
лерге тюрлю-тюрлю респу-

Отарланы Керимни хурметине атап
БИЛДИРИУ

бликаладан келген назмучула, 
аны поэзиясын багъалагъанла 
къатышырыкъдыла.

Багъалы жамауат, адабияты-
бызны, ана тилибизни сюйген-
ле, барыгъызны да ол ингирге 
чакъырабыз.

Жыйылыу 18 сагъатда баш-
ланырыкъды.

Ахыры. Аллы 1-чи бетдеди.

Коммерция иш бла кюреш-
меген эм къырал предприяти-
ялагъа саналмагъан учрежде-
ниялагъа болушлукъ бериу 
деген республикалы целевой 
программаны чеклеринде со-
къурланы обществосуну регион 
организациясы «Роль моло-
дёжных организаций в реали-
зации федеральной целевой 
программы «Доступная среда 
– 2011-2015гг. в Кабардино-
Балкарской Республике» деген 
темагъа «тёгерек стол» ётген-
ди. Программаны жашауда 
КъМР-ни Жамауат эм дин орга-
низацияланы ишлери жаны бла 
къырал комитети бардырады.

«Тёгерек  столну»  ишине 
КъМР-ни жаш тёлюню ишлери 

Электрон правительствону 
къурау жаны бла Къабарты-
Малкъар 2012 жылны 1-чи 
апрелине РФ-ни субъектле-
рини араларында СКФО-да 
биринчи жерни, РФ-де уа же-
тинчини алгъанын эсигизге 
салабыз.

КъМР-ни электрон прави-
тельствону къурауну мураты 
- власть органланы эмда къы-
рал учрежденияланы ишлерин 
игилендириудю, ачыкъ этиудю 
эмда халкъгъа бла бизнесмен-
леге этилген жумушланы каче-
стволарын кётюрюудю.

Башында айтылып келген 
ишле республиканы шахарла-
рында, эллеринде да тамам-

Электрон правительствону 
къурау иш тохтамагъанды 

Болумларын
женгиллендирирча

жаны бла министри Султан Ха-
жироко, Жамауат эм дин орга-
низацияланы ишлери жаны бла 
къырал комитетни бла Урунуу 
эм социальный айнытыу мини-
стерствону специалистлери эм 
жаш тёлю организацияланы 
келечилери къатышхандыла.

Сокъурланы обществосуну 
таматасы Черкесланы Лариса, 
жыйылыуда сёлеше, аланы баш 
жарсыулары иш бла жалчыты-
лыныу бла байламлы болгъа-
нын айтханды. Ол билдиргеннге 
кёре, бюгюнлюкде республи-
када кёзлери кёрмегени бла 
байламлы 3 минг инва лид 
жашайды эм аланы асламы 
урунургъа жарагъанладыла.

 Алай аладан ишге бек азын 

аладыла. Алай бюгюнлюкде 
алагъа шахарда тынч, тыйгъ-
ычсыз жюрюрча онгла бек 
аздыла. Бир-бир тюкенледе 
пандусла ишленнгендиле, алай  
ол азды. Ол себепден ала-
ны асламысыны юйлеринден 
чыгъар онглары жокъду. 

«Тёгерек столну» ишинден 
сора бир къауум министер-
стволагъа бла ведомстволагъа 
тийишли рекомендацияла жа-
рашдырылгъандыла. 

Лилия ДЗАМИХОВА. 
КъМР-ни Жамауат эм дин 
организацияланы ишлери 

жаны бла къырал комитетини 
пресс-службасы.

Прохладныйни шахар 
больницасы Къабарты-Мал-
къарда бек эрттегилиледен 
бириди. Ол бу кюнледе 
кесини 90-жыллыгъын бел-
гилегенди.

Юбилейни байрамлагъан кюн 
бери шахар администрацияны 
башчысы Игорь Кладько келген 
эди. Ол медицина учреждения-
да ишлегенле бла танышханды, 
багъыу корпуслагъа къарагъ-
анды, медицина персонал эм 
пациентле бла ушакъ этгенди. 
Больницаны коллективин юби-
лей бла алгъышлап, баш врач-
ны къуллугъун толтуруп тургъан 
Альбина Дреевагъа телевизор 
эмда небулайзерледен ючю-
сюн алыргъа ахча бергенди. 

Бусагъатда шахар больница-
да 955 адам, ол санда 146 врач 
ишлейдиле. Абаданланы бла 
сабийлени поликлиникалары, 
саулукъ сакълауну юч пункту, 
больницаны 25 бёлюмю, ол 
санда тёрт лаборатория, сют 

Бери кеслерин бакъдырыргъа 
тышындан да кёпле келедиле

Сафарби Шхагапсоев айтха-
ныча, окъуу юйлени админи-
страциялары бирде ата-анала-
дан, спонсорладан ахча жыйгъ-
анларын букъдурадыла, алай 
болмаз ючюн а, башха регион-
ладача,   пластика картала кий-
ирирге керекди. Министр, сани-
тар жорукълада хар сабийге да 
бир кюннге жылы ашха 22-ден 
30 сомгъа дери къоратылыр-
гъа кереклисин энтта бир кере 
белгилеп, муниципалитетле бу 
борчну толтуралмазлыкъларын 
белгилегенди. «Бу статья уа 
башхаладан магъаналыды  – ол 
сабийлерибизни саулукълары 
бла байламлыды. Аны ючюн  ах-
чаны жартысын республикалы 
бюджет, къалгъанын а муници-
палитет тёлерча этерге керекди. 
Дагъыда бу тарих республикада 
бирча болургъа тийишлиди – 

Школлада жылы аш бла 
 жалчытыу не халдады?

Ахыры. Аллы 1-чи бетдеди. бир районда сабийлеге 20 сом, 
башхасында уа 9 сом бёлюннге-
ни терсди», -  дегенди. 

КъМР-ни финасла министри 
Азрет Бишенов да сабийлени 
школда жылы аш бла жалчытыу 
баш магъаналы жумуш болгъа-
нын чертгенди. «Бюджетигизде 
ремонт ишлеге, башха жумуш-
лагъа ахча жетмезге боллукъду, 
алай сабийлеге уа  тийишлиси  
тенгли бир ахча табаргъа бор-
члусуз,  бу статья уа бюджетде 
социальный магъаналыгъа са-
налады», - дегенди. 

Черек районну администраци-
ясыны башчысы Темиржанланы 
Махти оюм этгенден да, бу жу-
мушлагъа битеу районлада да 
ахча тенг бёлюнюрге тийишлиди.  
«Бу ишге  башха жумушланы 
тамамлап бошагъандан къал-
гъан ахчаны бериуню къояргъа 
керекди», - дегенди. 

РФ-ни Шахар къурулуш ко-

дексин толтурууда муниципали-
тетлени борчларыны юсюнден 
КъМР-ни къурулуш эм архитек-
тура министрини орунбасары 
Ирина Кауфова билдиргенди. 
Ол айтханыча, 2013 жылгъа дери 
муниципалитетле, ол санда ша-
харла бла элле да, территория-
ларыны генеральный планларын 
жарашдырыргъа керекдиле. 
Элле бла шахарла энтта тёрт 
магъаналы документни къабыл 
этерге борчлудула, ол санда 
шахарлада бла элледе къурулуш 
ишлени бардырыуну планла-
рын, жер-жерлени айнытыуну 
планларын эм башхаланы да. 
Ала жарашдырылмасала, 2013 
жылдан башлап элле кеслерини 
жерлерин хайырланыргъа, ол 
санда аланы арендагъа берирге 
да эркинликни тас этерикдиле. 

Ахча жетишмегенини хата-
сындан а документлени жа-
рашдырыргъа онг жокъду, деп 

белгилегендиле жыйылыугъа 
къатышханла.    Орта эсеп бла 
айтханда, генпланны багъасы 17 
миллионнга жетеди. Ирина Кау-
фова айтханыча,  элни админи-
страциясыны жууукъ заманда 
къурулуш ишле бардырыргъа, 
социальный структураны тюр-
лендирирге мураты жокъ эсе,    
планны хазырларгъа сюйме-
генлерини юсюнден билдирирге 
эркиндиле, алай бла бу борч 
аладан кетерилип къаллыкъды. 
«Биз бу документлени жараш-
дырыу жаны бла ангылатыу се-
минарла бардыргъанбыз, алай  
энтта къураргъа хазырбыз», 
- дегенди.

Жыйылыуда башха вопросла 
да сюзюлгендиле. Ахырында 
Финансла министерствогъа, 
жер-жерли администрация-
лагъа тийишли эсгертиуле этил-
гендиле.

АБДУЛЛАХЛАНЫ Фатима. 

кухня, саулукъну арасы-респу-
бликада уллулугъуна кёре  60 
минг адамы болгъан экинчи ша-
харда жашагъанланы медицина 
жумушларын жалчытадыла. 
Прохладна районда жашагъан-
ла узкий специалистлеге, род-
домгъа уа Ставрополь крайны, 
Север Осетияны-Аланияны эл-
леринден да келедиле. 

2011 жылда Прохладныйни 
шахар больницасы саулукъ 
сакълауну республикалы уч-
реждениялары бла бирге къый-
ын коронарный синдром бла 
ауругъанланы эмда мыйыда 
къанны айланыуунда къыйын 
бузукълукълары болгъан сау-
сузланы ёлюулерин азайтыугъа 
бурулгъан сосудистый програм-
магъа къатышханды. Быйыл 
керекли оборудованияны, ол 
санда компьютер томографны, 
сатып алыргъа федеральный 
ырысхыдан 40 миллион сом  ахча 
келирин  сакълайдыла. 

Ол а шахарда бу аурууланы 

Ахыры. Аллы 1-чи бетдеди.

ланылыр ючюн, къырал власть-
ны толтуруучу органларыны, 
жер-жерли самоуправление 
органланы жумушларын, аланы 
юслеринден информацияны 
жамауатха жетдирген арала 
къураладыла. Нальчикде уа 
къырал эмда муниципальный 
жумушланы тамамлаучу кёп 
функциялы ара ишлейди.

2011 жылда декабрьден бери 
КъМР-ни къырал жумушла-
рыны порталында 877 къырал 
жумушну, ол санда 331-феде-
ральный, 296-республикалы, 
249 муниципальный жумуш-
ланы юслеринден билдириуле 
салыннгандыла. Аладан 66-сын 
электрон амал бла тамамлар-
гъа онг барды. Аладан сора 
да, анда  къырал эмда муници-

пальный жумушланы толтуруу 
бла кюрешген 738 организаци-
яны юсюнден информация, 
жумушла бла жалчытыуну 
жорукълары жазылгъан 15582 
документ басмаланыпды. 528 
жумушну юсюнден билдириу 
уа РФ-ни къырал жумушлары-
ны Бирикдирилген реестрине 
ётдюрюлгенди.

Кенгешден сора КъМР-ни 
Башчысы тийишли министер-
стволагъа электрон прави-
тельство къурау жаны бла 
ишни андан ары бардырыргъа 
буюргъанды.

КъМР-ни Башчысыны бла 
Правительствосуну пресс-

службасы.

Тёгерек стол

Къабарты-Малкъар Респу-
бликаны республикалы бюд-
жети (мындан ары жаланда 
республикалы бюджет деп 
жазылып къаллыкъды) 2012 
жылны биринчи  кварталында 
къалай толтурулгъаныны юсюн-
ден Къабарты-Малкъар Респу-
бликаны Правительствосуну 
отчётуна тынгылап, Къабарты-
Малкъар Республиканы Парла-
менти былай белгилегенди: от-
чёт кезиуде республикалы бюд-
жетни файдалары 5902886,0 
минг сом болгъанды неда 
жыллыкъ планны 28,3 процен-
тин тутханды. Ол санда налог 
файдала 1624050,9 минг сом-
гъа, налогдан тышындагъыла 
53440,6 минг сомгъа, алайлай 
берилген ахча 4225394,5 минг 
сомгъа толтурулгъандыла.

Республика лы бюд жетни 
файдалары 2011жылны бирин-
чи кварталы бла тенглешдир-
генде 619439,4 минг сомгъа 
кёбейгенди (ёсюу атламлары 
111,7 процентни тутханды). Ол 
санда алайлай жиберилген 
ахча 904599,2 минг сомгъа (27 

Къабарты-Малкъар Республиканы республикалы бюджети 2012 
жылны биринчи  кварталында къалай толтурулгъаныны юсюнден 

Къабарты-Малкъар Республиканы 
Правительствосуну отчётуну юсюнден

Къабарты-Малкъар Республиканы Парламентини

Б Е Г И М И
процентге) кёп болгъанды.

Налог файдала республи-
калы бюджетге асламысында 
акцизледен, ишлегенледен, 
организацияла алгъан хайыр-
дан, ырысхыдан тюшгенди-
ле. Отчёт кезиуде акцизледен 
617089,6 минг сом тюшгенди 
неда жыллыкъ планны 23,8 
процентин тутханды. Ишлеген 
адамладан жыйылгъан налог 
506167,1 миллион сомгъа  неда 
белгиленнген ёлчемни 23,3 
процентине жетгенди. Органи-
зацияланы файдаларына салы-
ныучу налогдан республикалы 
бюджетге 283944,6 минг сом 
неда жыллыкъ планны 18,6 про-
центи тюшгенди. Ырысхыгъа 
салыннган налогдан а 2012 
жылны биринчи кварталында 
120314,7 минг сом алыннганды. 
Ол а жыллыкъ планны 13,2 про-
центин  тутады.

Республика лы бюд жетни 
2012 жылны биринчи кварта-
лында къоранчлары битеу да 
3754780,1 минг сом болгъан-
дыла эмда 17,1 процентге тол-
гъандыла.

Алайды да,  республика-
лы бюд жет отчёт кезиуде 
2148105,8 минг сом артыкъ 
ахча къалып толтурулгъанды.

Къабарты-Малкъар Респу-
бликаны Парламенти, башын-
да кёргюзтюлген шартланы 
эсге алып, бегим этеди:

1.Къабарты-Малкъар Ре-
спубликаны республикалы 
бюджети 2012 жылны биринчи 
кварталында къалай толтурул-
гъаныны юсюнден Къабар-
ты-Малкъар Республиканы 
Правительствосуну отчётун 
эсге алыргъа.

2.Къабарты-Малкъар Ре-
спубликаны Правительствосу 
республикалы бюджетни ахча-
сын ишни, экономиканы эмда 
ведомстволаны квалифика-
цияларына кёре тюз юлешиу 
жаны бла мадарла этерге 
керекди.

  3.Бу Бегим къалай толту-
рулгъанына контроль этиуню  
Къабарты-Малкъар Республи-
каны Парламентини Бюджет, 
налогла эмда финансла жаны 
бла комитетине буюрургъа.

 Къабарты-Малкъар Республиканы
Парламентини Председатели                                                                                        ЧЕЧЕНЛАНЫ А.
Нальчик шахар, 2012 жылда 19-чу июньда, №1171-П-П

Документле

Элбрус районда малчылыкъ 
жылдан-жылгъа айный баргъа-
ны эсленеди. Сёз ючюн, был-
тыр тууарланы саны буруннгу 
жылда болгъанындан эсе бир 
бла жарымгъа ёсгенди.

- Ол а кёбюсюнде къырал 
сют производствогъа мал 
ашла хазырларгъа субсидия-
ла бёлгени бла байламлыды, 
- дейди район администра-
цияны Эл мюлк  управления-
сыны начальниги Беджиланы 
Рашит. – Быйыл  да берилген 
кредитлени хайырындан мал-
ланы санын ёсдюрюу жалчы-
тылыннганды: тууарланы бир 
мингнге, къойланы юч мингнге 
жууукъгъа. Тёлю кёбюрек 
алыннганы да ахшы болушлукъ 
болгъанды, ол а  маллагъа 
къарау игиленнгени эмда мал 
аш база  айныгъаны бла бай-
ламлыды.

 Бюгюнлюкде эллиледе эм 
иеликни битеу  тюрлюлерин-
де болгъан мюлкледе онбеш  
мингден  артыкъ тууар, ол 
санда 9.080 ийнек, алтмыш 
мингден атлап къой бардыла. 
Элли-фермер мюлкледе бла 
эл мюлк производство коопе-

Малчылыкъ

Ёсюуню атламлары
ративледе малланы  санына 
жыл сайын къошула барады. 
Алимланы Хасанны «Горный 
продукт», Къумукъланы Асхат 
таматалыкъ этген эл мюлк 
производство  кооперативлери 
аягъы юслерине ышаннгылы 
тургъандыла. 

Биринчиси сют, экинчиси эт 
чыгъарыу бла кюрешедиле. 
Бу сферада ишлеген пред-
принимательле да бардыла эм 
бюгюнлюкде ала ючеулендиле, 
тёртюнчюсю да документлерин 
хазырлай турады. Битеу  алып 
айтханда, шёндю аланы иели-
клеринде тёрт жюзге жууукъ 
тууар барды. 

Сёзсюз, башда айтылгъан 
тарихле бла бирге малчылыкъ-
ны продукциясын чыгъарыуну 
ёлчеми да ёседи. Узакъ кетме-
ген бир ауукъ жылны ичинде  
жети минг тоннагъа дери сют 
алынып тургъан эсе, былтыр 
ол кёрюмдю 10780 тонна бол-
гъанды. Бу тарих андан ары 
да ёсе турлугъуна ышаныулукъ  
барды. Тау жайлыкълада хар 
ийнекден алты килограмм, 
ёзенледе орналгъан эл мюлк 
кооперативледе онбешге жуу-

укъ килограмм сют алынады. 
Районда эт чыгъарыуну ёлче-
ми  да ёсгенди. 

 Быйыл райондан тау жай-
лыкълагъа тууарланы бла 
къойланы иги кесеги ашы-
рылгъанды. Хаймашада сют-
товар фермаланы къатла-
рында кёнделенчи энчи  иеле 
кеслерини ийнеклери бла 
тохташхандыла, ала  сауул-
гъан сютню къыралгъа ёт-
дюрлюкдюле. Анда  жууукъ 
жайлыкълада «Быллым» эм 
мюлк производство коопе-
ративни, Огъары Бахсан, Эл-
брус элледе  жашагъанланы 
тууарларын кютедиле. 

Эл участкалада  уа иги 
кесек сауулгъан ийнекле, 
этге семиртилген тууарла, 
жангыдан туугъан бузоула 
къа лгъандыла.  Таулагъа 
элли мингнге жууукъ къой 
да  чыгъарылгъанды. Быйыл 
жайлыкълада кырдык игиди,  
не артыкъ исси, не къур-
гъакълыкъ болмасала, тау 
жайлыкъ кезиу жетишимли 
бошалыргъа керекди. 

 
ТЕМИРЛАНЫ Анатолий.

ЮБИЛЕЙ

тинтиуню Прохладныйден тышы-
на бара турмай, мында хакъсыз 
бардырыргъа онг берликди. 
Андан сора да, шахар саулукъ 
сакълауну модернизациялауну 
федеральный программасын 
жашауда бардырыу жаны бла 
Север-Кавказ округну титулуна 
къошулгъанды. Жууукъ жылла-
ны ичинде больницаны юйюн 
толусунлай жангыртыргъа эмда 
багъасы 488 миллион сом бол-
гъан хирургия комплексни иш-
лерге белгиленеди. 

Мындан 90 жыл алгъа, 1922 
жылда, Прохладныйде алты 
адамгъа жери болгъан биринчи 
больница ачылгъан эди. 1932 
жылда шахарны бирикдирилген 
район больницасыны баш врачы 
Герасим Дмитриевич Кондратов 
(Кокурато) болгъанды. Ол кеси 
да багъыу иш бла 1908 жылда 
окъуна кюрешип башлагъанды. 

«КъМР-ни  Прохладный шахар 
округуну шахар больницасы» 
ГБУЗ-ну врачы, больницаны 

юсюнден архив документлени 
бла адамланы эсгериулерин 
жыйышдырыуну къолгъа алып 
кюрешген Юрий Сизоненко 
айтханнга кёре,  Кондратовну 
халкъны арасында уллу на-
мысы жюрюгенди. 1942 жылда 
ол ёлгенден сора больницаны 
территориясында станицада 
жашагъанла, анга уллу хурмет 
этип, эсгертме салгъандыла. 

Урушдан сора ол кетерилген 
эди. Аны ёлюгю шахар къабыр-
лада жангыдан асыралгъанды. 
Жарсыугъа, Герасим Дмитри-
евни сураты шёндюге дери да 
табылмагъанды, болсада хирур-
гия корпусну аллында  орнатыл-
гъан мемориал къангада аны 
аты ёмюрледе да унутулмазча  
этилгенди.

Людмила ПАНФИЛЕНКО.
Прохладный шахар округну 

жер-жерли
администрациясыны пресс-

службасы.

 Докладчы сюзюлген про-
блемагъа жораланнган феде-
ральный эм республикалы за-
конланы, алада кемчиликлени 
юслеринден да айтханды. Ол 
оюм этгенден,  «Федеральный 
университетлени юсюнден», 
«Инновациялы  Россейни илму 
эм илму-педагогика кадрлары-
ны юсюнден», «Билим бериу 
бла илмуну бирикдириу жаны 
бла бир-бир законлагъа тюр-
лениуле кийириуню юсюнден» 
эм башха  праволу актла хайыр 
келтирмегендиле. 

Ол угъай, халны бютюнда 
осал этгендиле. «Законлада  
вузланы ахча бла жалчытыуну 
юсюнден жукъ да айтылмайды. 
Къыралда бийик билим берген 
учрежденияла илму бла кю-
реширге борчлу болгъанлары 
уа жазылыпды, алай аланы ол 
жаны бла онглары болмагъа-
ны эсге алынмайды. Вузланы 
ырысхы-техника базалары осал 
халдады, бюджетден илмугъа 
берилген ахча да азлыкъ эте-
ди», - дегенди. 

Федченко Къабарты-Мал-
къарда бийик билим берген 
окъуу юйледе эмда илму ин-
ститутлада  халны юсюнден да 
шарт юлгюле келтирип айтхан-
ды. Сёз ючюн, КъМКъУ-ну алып 
айтханда, илму иш аны битеу 
факультетлеринде да барды-
рылады, тогъуз диссертация 
совети, илму лабораториялары 
бардыла.  Университетде ин-
новация проектлени банкы да 
къуралгъанды. Анда 90 проект 
барды, аладан 20-сын про-
мышленность производствогъа 
сингдирирге жарарыкъды. 

Болсада проблемала да аз 
тюйюлдюле. Жаш кадрла же-
тишмейдиле, вузла бир бир-
лери бла байламлыкъ  жю-
рютмейдиле.   Андан сора да, 
Билим бериу эм илму министер-
ство бу ишге тийишлисича эс 
бурмайды. Людмила Федченко 
халны тюзетиу жаны бла пред-
ложенияла да этгенди. 

Сюзюлген проблема бла бай-
ламлы кеслерини оюмларын 
КъМР-ни билим бериу эм илму 
министри Сафарби Шхагап-
соев, КъМР-ни Парламентини 
спикери Чеченланы Ануар, РАН-
ны КъМР-де илму-излем ара-
сыны башчысы Пётр Иванов, 
КъМКъУ-ну ректору Барасби 
Карамурзов, шёндюгю гумани-

Илмуну бла билим бериуню бирикдириу - 
экономиканы айнытыуну хайырлы онгуду

тар академияны Нальчикде фи-
лиалыны  директору Атабийланы 
Алий эм башхала да айтхандыла.

Сафарби Шхагапсоев оюм эт-
генден а, къыралны экономика-
сын инновация халда  айнытыуда 
университетле баш магъананы 
тутадыла. Бийик билим берген 
окъуу юйле юч магъаналы жу-
мушну толтурадыла: окъутуу, 
илмуну айнытыу эм инновация.   
Университетде жаланда фунда-
ментальный илму тинтиуле бла 
кюрешмей, прикладной илмуну 
да айнытыргъа керекди. 

- КъМР-де инновация бизнесни 
айнытыу жаны бла жетишимле 
бардыла, сёз ючюн,  инноваци-
ягъа кёре ишлеген гитче пред-
приятияланы саны ёсгенди,   
илму тинтиулеге ахча  бёлюнеди, 
ол санда бюджетден тышында 
фондладан да.  Республикада 
бюгюнлюкде быллай къужур хал 
къуралгъанды – бир жанындан, 
бийик квалификациялы илму 
эм инженер кадрла, иги произ-
водство базала бардыла. Башха 
жанындан а, производствогъа 
инновация жетишимле сингди-
рилмейдиле. Аны хатасындан 
а республикада чыгъарылгъан 
продукция конкуренциягъа чы-
дамлы болалмайды, - дегенди 
министр. 

Ол себепден а, ол оюм этген-
ден, алимлени асламы жангы-
чылыкъланы производствогъа 
сингдириуде сынау жыйышды-
ралмайдыла. Инновация проект-
ле  жашауда бардырылгъанда, 
къоранчла кёп болгъанлары 
ючюн  инвестиция компанияны 
тапхан къыйынды. 

Инновация ишни стратегиясы 
болмагъаны, проектле тийишли 
даражада хазырланмагъанлары, 
аланы жашауда бардырыуда кон-
троль этилмегени уа халны бю-
тюнда къыйыннга айландырады. 
«Бюгюнлюкде  инновация про-
изводствону айнытыуда болгъан 
хал экономиканы алгъа барыууна 
чырмайды», - дегенди министр. 

Спикер Чеченланы Ануар а, 
жыйылыуну темасы магъаналы 
болгъанын чертип, анга жорала-
нып кёп болмай КъМР-ни Парла-
ментинде конференция къурал-
гъанын да эсгертгенди. «Билим 
бериуню бла илмуну бирикдири-
уге аллай уллу магъана бошдан 
берилмейди. Бу проблема  кёп 
жылладан бери тамамланмай 
келеди», - дегенди. 

 Ол   интеграцияны магъана-
сын окъуна законла толусунлай 

ангылатмагъанларына эс бур-
гъанды. «Биз оюм этгенден, 
окъутууну бла илмуну бирикди-
риу – ол адамгъа керекли билим 
алыргъа, аны жашауда хайырла-
ныргъа эмда ёсдюре барыргъа 
онг бериудю.  Алай болур ючюн 
а, биринчиден, илму-билим би-
ригиулени санын ёсдюрюрге 
тийишлиди, сёз ючюн, магъана-
лы илму тинтиулени араларын. 
Андан сора да,  вузла  бла илму-
излем институтла  проектлерин 
жашауда бирге бардырыргъа,  
тюрлю-тюрлю грант конкурс-
лагъа, илму тинтиуле бардырыу 
жаны бла эришиулеге  бирге 
къатышсала иги боллукъ эди. 
Битеу бу затла Россейде билим 
бериу-илму комплексни жараш-
дырыргъа, социальный сферада 
эм экономиканы айнытыуда 
баш магъаналы жумушланы 
толтурургъа онг берликдиле», - 
дегенди спикер.  

Пётр Иванов а, битеу дунияда 
да производство  илмугъа тая-
нып айнытылгъанын белгилеп, 
бизни къыралгъа да артха къа-
лыргъа жарамагъанын чертген-
ди. «Биз илмугъа, билимге кёре 
ишлеген экономиканы къураргъа 
керекбиз.  Аны ючюн а студентле 
вузлада илму бла кюреширге, 
алгъан билимлерин  кеслерине, 
къыралгъа да хайырлана билир-
ге керекдиле», - дегенди. 

 Ол къыралны инновация жаны 
бла айнытыуну юсюнден закон-
ла, праволу актла кёп болгъан-
ларын белгилегенди. «Алада хар 
не да бек ариу жазылыпды, алай 
ала толтурулмайдыла», - де-
генди. Пётр Мацевич келтирген 
шартлагъа  кёре, вузлада   пре-
подавательлени жаланда тёртден 
бири кюрешеди илму иш бла. Бир 
заманда вузла элиталы билим 
бергендиле, битеу жаш тёлюню 
жаланда 5 процентини бар эди 
бийик билим алыргъа амалы, 
бюгюн а ол тарих 30-гъа жете-
ди. Алай бла вузлада устазланы 
илму бла кюреширге заманлары 
жокъду.  

Ол тыш къыраллада, совет 
билим бериу системада да  ил-
муну айнытыу жаны  бла сынауну 
юсюнден юлгюле келтиргенди.     
«Мен Германиядан бир устаз бла 
сёлешгенме. Аны айлыкъ хакъы 
15 минг еврогъа жетеди. Бизни 
устазларыбыз а ненча жыл кю-
реширге керекдиле быллай бир 
ахча алыр ючюн? Биз къаллай 
инновация экономика къураял-
лыкъбыз? Къуру сёзледен сора, 

бу жаны бла жукъ да этилмей-
ди», - дегенди.  

Барасби  Карамурзов да Пётр 
Ивановну айтханын тюзге са-
нагъанды. Ол оюм этгенден, 
илму излемле, жангычылыкъла 
кишиге да керек болмагъанча 
кёрюнедиле.  «Бизде иннова-
ция айныуну жолуна чыгъарча 
стратегия жокъду. Бийик техно-
логиясыз жукъ да тюрленирик 
тюйюлдю, ол санда туризмде, 
экономиканы башха сферала-
рында да. Алай бизни ишибиз 
- бир жанында,  экономика 
уа - башхасында. Экономика  
инновациягъа кёре айнырын 
сюе эсек, вузлада болгъан 
илму  тинтиулени хайырланып 
башларгъа керекбиз, ала бизни 
республиканы амалларына та-
янып жарашдырылгъандыла», 
- дегенди. 

Атабийланы Алий оюм этген-
ден а, экономиканы инновация 
жангылыкълагъа кёре айнытыр 
ючюн, къырал   тутхучлулукъ 
этерге, проектлеге ахча бёлюр-
ге керекди. «Вузлада бюджет 
жерле азайтылгъандыла,   чи-
новникле уа,  ол жаны бла бир 
тюрлю хапарлы болмагъанлай,  
бир-бир специальностьланы 
кетерирге керекди деп тохтай-
дыла. Бийик билимли устала 
ишсизлени санын кёбейтедиле   
деп, биринчиден, юристле бла 
экономистле. Алай сынаулу эко-
номистсиз регионну айнытыргъа 
онг болмагъанын, демократия-
лы къыралда  юристле  бир за-
манда да кёплюк этмегенлерин 
бирле унутханнга ушайдыла», 
- дегенди. 

Жамауат палатаны башчы-
сы Пшикан Таов да къыралда 
билим бериуню бла илмуну да-
ражасы осал халда болгъанын, 
аланы айнытыугъа бёлюннген 
ахча жетишмегенин  чертгенди.  
Ол оюм этгенден, илму тинтиу  
магъаналылыкъларын да тас 
этгендиле. Пшикан Таов  кен-
гешге къатышханланы палата 
хазырлагъан рекомендацияла-
ны жангыдан тинтип,   кертиси 
бла да, къыйматлы эсгертиуле 
къошаргъа чакъыргъанды.  

Жыйылыуда башхала да сё-
лешгендиле. Ахырында КъМР-
ни Правительствосуна, Парла-
ментге,   вузланы, илму-излем 
институтланы коллективлерине 
тийишли эсгертиуле къабыл  
этилгендиле. 

ТИКАЛАНЫ Фатима. 

ЭСЕПЛЕ ЧЫГЪАРЫУ

Тюбешиу

Ингир ала, ишни бошагъ-
андан сора юйге барыр 

акъылда, остановкада шин-
тикге олтуруп, автобусну 
сакълайма. Къатыма мен 
эрттеден таныгъан жашаулу 
адам келип олтурады.  Аны 
атына Махмут дейик, жаша-
улу десек да, алыкъа къарт а 
тюйюлдю. Алтмыш-алтмыш 
беш жыл. 

Экибизни жолубуз да бир 
жанынады. Автобусну сакъ-
лай, хапарны бардырабыз. 
Сёз сёзню айтдыргъан за-
манда,  ушакъ нёгерим кеси 
жашаууна кёчеди.

Аны толу юйюрю бар эди: 
огъурлу юй бийчеси, 

хайт деген жашы, суратча 
ариу къызы, малы, мюлкю, 
тюплю - башлы юйлери, 
арбазында да машинасы.  
Керек затладан юлюшлю 
эди. Кеси да юйюм-кюнюм 
деген къармашыулу. Ол ма-
жаргъан затны юй бийчеси 
да жарата билгенди. Кеси 
да битеу эл ауузуна къарагъ-
ан, эр  киши акъыллы. Баш 
иесине уллу хурмет этгенин 
бюгюнлюкде да айтып ай-
талмайдыла.

Тойлада  неда кюн туууш-
да къоншу тиширыула бла 
олтуруп, эшиу эше, хапар 
айтханда, баш иесин сагъы-
ныргъа тюшсе, патчахыбыз 
демей сёз башламаз эди. 
Бирле аталары, аналары 
неда тамата къарындаш-
лары бла ант этгенде, ол 
а патчахым ёлмесин, деп 
къоя эди.

Бир-бир тиширыула, аны 
алай айтханын жаратмай: 
«Тапханса патчах, энди ол да 
патчах эсе, сора бизникиле 
уа файгъамбарла болургъа 
керекдиле»,-дер эдиле.  Ол 
а алагъа: «Ай харипле»,- деп 
къояр эди. «Патчахым ёлме-
син ансы, кесим а жети кере 
окъуна ёлейим», - дер эди.

Аллай огъурлу тиширыу 
эди акъсакъалны юй 

бийчеси. Мындан бир бёлек 
жыл алгъа  ауушуп, юйюн 
бушуу-бушман этгенди. Са-
бийле да, аналары сау за-
манда, школну, андан сора 
бирер окъуу юйню бошап, 
бирер жерде ишлеп баш-
лагъан эдиле. Жаш юйде-
гили болады. Къызны  да 
тилеп тебирегендиле. 

-Аллах  ючюн, алай айт-
ханыма айып этме,-дейди 
жол нёгерим,  къарамын да 
жерге ие, - юй бийчем бир 
да болмагъанча огъурлу 
адам эди. Бир заманда не 
сёзю, не бир мен жарат-
магъан иши бла жюрегими 
къыйнамагъанды. Ол аууш-
ханда, бек жарсыгъан эдим. 
Къаргъышда айтылгъанча, 
къартлыгъымда къатынсыз 
къалдым.

Жашауубузда кёп къууанч 
да сынагъан эдик.  Къыйын 
кюнлерибизни бир бирге  
билеклик эте ётдюрдюк. 
Сабийлени ёсдюрдю, къый-

Республикада атлары бел-
гили искусствону адамлары 
быллымчылада къонакъда 
терк-терк боладыла. Аллай 
тюбешиуле творчестволу 
ингирлеге айланып, эллиле 
алагъа сюйюп къатыша-
дыла. Хар заманда быллай 
ингирлени элдеги библиоте-
каны таматасы Афашокъа-
ланы Люба, Культура юйню 
директору Бауаланы Ами-
нат эм школну устазлары 
къураучудула. Ала быллай 
ахшы ишлеринде элни ад-
министрациясыны башчы-
сы Атаккуланы Русландан 
болушлукъ тапхан бла къал-
май, ол кеси да алагъа тири 
къатышыучуду. 

Бу жол да иш алай эди. 
Быллымгъа къонакъгъа бел-
гили композитор, жырчы эм 
тележурналист Асанланы 
Кулина, аны эри художник 
Баккуланы Владимир эм 
поэт, «Нюр» сабий журнал-
ны редактору Мусукаланы 
Сакинат келгендиле. Элли-
ле бла бирге къонакъгъа 
быллымчыла - Тырныаууз 
шахарны администрациясы-
ны башчысыны къуллугъун 
толтуруп тургъан Ахматланы 
Марат, Элбрус районну Куль-
тура управлениясыны тама-
тасы Толгъурланы Жаннет, 
Тырныауузда аз вольтлу ап-
паратура заводну директору 
Байзуллаланы Къурманбий, 
районну ара библиотека 
системасыны таматасы Те-
бердиланы Лейля да жарыкъ 
тюбегендиле. 

Ингирни устазла Ахматла-
ны Зауур бла Афашокъаланы 
Рита бардыргъандыла. Бай 
жасалгъан хант къангала 
да анга себеплик этгендиле. 
Къонакъбайла Асанланы Ку-
лина бусагъатда не зат бла 
кюрешгенини, мындан ары 
муратларыны юсюнден да 
соргъандыла. Ала Зумакъул-
ланы Танзиляны «Шукур, энт-
та тюбедик» эм Ахматланы 
Сафариятны «Болалмайма 
сенсиз» деген назмуларына 
композитор жазгъан жырла 
къалай бла къуралгъанла-
рыны юсюнден айтырын ти-
легендиле, аны  жырлатмай 
да жибермегендиле.

Тюбешиуде дагъыда ком-
позиторну башха жырларын 
тамата школчула Абдулла-
ланы Махмут, Биттирланы 
Жамиля, Толгъурланы Зули, 
Къочхарланы Залина да 
айтхандыла. Анга белгили 

жырчы Гайыланы Тахир 
да къатышханды. Жыйыл-
гъанла Мусукаланы Саки-
натны Асанланы Кулинагъа 
бла Баккуланы Владимирге   
аталгъан жангы назмусуна 
тынгылагъандыла. 

Сёз поэзияны юсюнден 
баргъанында, ингирге къа-
тышханла белгили малкъар-
лы поэт Отарланы Керимни, 
бу кюнледе аны 100 –жыл-
лыгъы белгиленнгенин да 
эсгермей къоймагъандыла. 
Аны хурметине атап, Бай-
зуллаланы Къууанч «Жа-
шырын» деген назмусун 
окъугъанды. 

Ингир жарыкъ халда бар-
гъанын жаратхан эллиле 
къонакъла бери терк-терк 
келе турурларын сюйгенле-
рин билдиргендиле.          

 ХАДЖИЛАНЫ Жамал, 
ТЕМИРЛАНЫ Анатолий.

Ачыкъ халда

Тюбешиуню кезиуюнде.Тюбешиуню кезиуюнде.

Росстатны башчысы Александр 
Суринов 2010  жылда халкъны санын 
жазыуну итогларын чыгъаргъанды. 
Анда сёз Россейни кёп миллетли 
халкъыны социально-экономика 
болумуну юсюнден барады. «Кёп 
санлы» деген термин адам саны 400 
мингден аслам  болгъан халкъланы 
юсюнден айтылады. Россейде аллай 
халкъла 22 боладыла. 2010 жылда 
халкъны санын  жазгъанда, ол тиз-
меден немислиле  кетгендиле. Андан 
алда 2002 жылда бардырылгъан  
жазыуда ала 597 минг  эдиле, энди 
уа 394 мингдиле. 

Къыралны халкъыны саны азая 
барады. 2002 жылдан бери халкъны 
саны 2 миллиондан  аслам адамгъа 
азайгъанды. Алай эсе да, Россейде  
адам саны кёп бола баргъан халкъла 
да  бардыла. Ала къумукълуладыла, 
даргинлиледиле, лезгинлиледи-
ле, аварлыладыла, якутлуладыла, 
ингушлуладыла, чеченлиледиле, 
эрменлиледиле, бурятлыладыла 
эм осетинлиледиле. Адам саны кёп 
болуп баргъанла  Шимал Кавказда  
жашагъан халкъладыла.

Кёп санлылагъа саналмагъан 
миллетлени араларында сейир 
этерча аслам болуп баргъанла  къыр-
гъызлыладыла – 2002 жылдан бери 

аланы саны 3,3 кереге кёбейгенди 
(32 мингден 103 минг адамгъа дери), 
узбеклиледиле (123 мингден 290 
минг адамгъа дери), таджиклиле да 
120 мингден 200 минг адамгъа  дери 
кёбейгендиле. Алай эсе да, къырал-
ны халкъыны арасында аланы саны 
1 процентден эсе азды. Аланы саны 
асламында тышындан адамла келип 
къошулгъанлары бла кёбейгендиле.

Шахарлада жашагъанланы са-
нында къалгъанладан эсе оруслула, 
украинлыла эм белоруслула кёпдю-
ле. Бу жаны бла  тёртюнчю жерде 
азербайджанлыладыла. Чеченлиле, 
къазахлыла, даргинлиле, аварлыла, 
ингушлула эм якутлула уа элледе 
жашаргъа сюедиле. 

Орта эсеп бла алып  айтханда, 
Россейде хар 1000 эр кишиге 1163 
тиширыу барды. 2002 жылда  эр киши-
лени бла тиширыуланы араларында 
тенгшилик  игирек эди: 1000 эр киши-
ге жаланда 1147 тиширыу жете эди. 
Россейни халкъларыны барысында 
да  тиширыула эр кишиледен эсе кёп 
болгъанларына сейир этерчады. Жа-
ланда азербайджанлылада, эрменли-
леде эм лезгинлиледе тюйюлдю алай.

Къыралда ишге жараулу адамла-
ны саны 1 миллионнга  азайгъанды.  
Ишчи жыл санлары  болгъан адам-

ланы  башхаладан эсе белоруслула 
(42 процентге), украинлыла (41 про-
центге) эм  удмуртлула (38 процентге) 
кёп тас этгендиле. Оруслуланы ишге 
жараулу адамлары да 4, 4 процентге  
азайгъандыла. 

Къыралда сабийле кёпден-кёп тууа 
башлагъандыла. Шёндю хар 1000 
тиширыугъа юлешгенде, 1469 сабий  
жетеди. Бек кёп сабий ингушлуладады 
– 2257, чеченлиледе – 2196, даргинли-
леде – 1975 сабий. Якутлула бла бурят-
лыла да кёп сабийлилеге саналадыла 
(таблицагъа къарагъыз). Оруслула ол 
жаны бла бек артдадыла: 1000 тиши-
рыугъа жаланда 1405 сабий жетеди. 
Битеу къыралны алып айтханда да, 
сабийле туууда орталыкъ  кёрюмдю 
бла алып санасакъ, бек артха къал-
гъан миллет - орус халкъды.

Билим жанын алып къарасакъ, 
оруслула бешинчи жердедиле. Алада 
1000 адамдан 243-сю бийик билим-
лиледиле. Бийик билимли адамла 
аладан эсе жаланда осетинлиледе 
(299), бурятлылада (297), украинлы-
лада (258),  якутлулада (245) кёпдюле.

Урунуу жашау этиуню амалыды 
деп  халкъны 48 проценти айтханды. 
Ол шарт адамла иш  хакъ алгъанла-
рына неда кеси ишлери бла  жашау 
этгенлерине шагъатлыкъ этеди.  Ол 

Сабий тууу бла исси Кавказ
эм сууукъ Якутия хорлайдыла

Жангызлыкъдан къутулур 
амал бармыды?

Къартны хапары

налды, бир туудугъун окъуна 
къоюнуна къысмады. Бюгюн-
люкде уа жашны  эки сабийи 
да барды. Къыз а  алыкъа 
юйдеди. Тилегенле да кёп. 

Алыкъа кесим да аллай 
бир гым-гым къарт тюй-

юлме. Аягъы юсюмде ай-
ланама, ишлерге да кю-
решеме. Сабийле да сау 
болсунла. Юсюме-башыма, 
ашыма-сууума бир бирле-
рине ышанмай къарайдыла. 
Келинчигим окъуна бир кюн 
кийгеними экинчи кюн кий-
дирмейди. Ол да бир огъурлу 
адам болуп  тюшгенди. Аллах 
ыразы боллукъ аны юйретген 
атагъа – анагъа.

Айтханымча, кесим да бош 
турмайма. Юйде иш азмыды. 
Мал тутама, бахча ишлейме… 
къырал да пенсия береди. 
Билмеген  муну уа не къый-
ынлыгъы барды дерге бол-
лукъду. Алай жарсыусуз кёп 
адам болмаз.  Тышыбыздан 
тап кёрюнюрге кюрешген-
ликге, ичибизден кюе окъуна 
турабыз. Кесинг сагъыш эт, 
айла, жылла бла сау кюнле-
ни жангызлай, сёз нёгеринг 
болмай турсанг. 

Мен тиширыуумдан ай-
ырылгъанлы алты жыл 

болады. Алгъаракълада, 
манга жарсып, эгечим, къа-
рындашым да келедиле. Са-
бийлени да олтуртуп: «Анагъ-
ызны бек сюе эдик. Битеу 
тукъумубузгъа да тюшмеген 
эди аллай келин. Къадары 
алай болур эди, ол ёлдю, 
кетди.  Атагъызны жангызлай 
тутмайыкъ, анга сёз нёгер 
керекди. Сюйсегиз сиз сай-
лагъыз. Угъай дей эсегиз а, 
биз къарайыкъ»,-деп, оноу 
этедиле, ангылатыргъа кю-
решедиле.

Жаш, абери айтмай, тын-
гылап турду. Къыз а: «Да мен 
а бюгюн да мында аны ючюн 
турама, атамы къартлыгъын-
да жангызлай къоймайым 
деп. Бир юйюр туталмазлыкъ 
тиширыу  мен да тюйюлме. 
Бери уа, бу юйге, журтха, 
арбазгъа, анамы хазнасына, 
аны мюлкюне, къыйналып 
сабийле ёсдюрген жерине, 
айтдырмай къоймай эсегиз, 
тёшегине, аны орунуна бир  
адам тиширыу келтирмесин, 
неда кеси келмесин».

Къайгъы уллугъа кетер 
деп, къоркъуп: «Коюгъуз, 

маржа, мени бусагъатда ал-
лай къайгъым жокъду»,-деп, 
эки жанын да тынчайтыргъа 
кюрешдим.

Андан бери уа сабийле 
тюрленнгенча кёрюнедиле. 
Сууугъуракъ болгъандыла. 
Бютюнда къыз. Келин да 
манга алгъынча жарыкъ 
тюйюлдю. 

Тюзюн айтханда, къарт 
кишиге къатын кереклиси 
да болмаз, алай жанымда 
сёз нёгерим болса уа, ыразы 
эдим. Эгечим, къарындашым 
да аны ангылап келген эдиле. 
Сени жауунгу да эгечи, къа-

рындашы болмасын. Ахыры 
алай бошаллыгъын а ким 
биллик эди.

Энди сабйиле  алай эте 
тургъанлай а къалай кел-
тиргин. Кёлюнг кюлмесин, 
бу адам  къартлыгъында 
шаша турады деп. 

Сен кёп айланаса, жюрю-
ген жерлерингде къарт-

лыкъларында меничалагъа 
бир тюрлю оноу бармыды?  
Огъесе мындан арысында, 
дуниядан тюнгюлюп, ахыр 
кюнюбюзню тауушсуз сакъ-
ларгъамы керекбиз?

Акъсакъал хапарын бо-
шай, анда узакъда,  бир 
сейир зат эслегенча, къа-
рамын  буруп, онг къолун да 
сакъал тюбюне тиреп, терен 
сагъышха къалды.

Анга не айтыргъа бол-
лукъду? Ариу айтып жапса-
рыргъамы? Къартлыгъында 
да не къатын излейсе, тынч 
жашауунг, сабийлеринге, 
туудукъларынга къууан да  
тур дергеми? Болсада бу 
ишде былайды деп айтып 
къояргъа къыйынды. Аны 
ангылагъан, ангыламагъан 
да болур. «Ёге ана кирген 
юй тюбюне батар»,- дерикле 
да табылырла. 

Эсимде къалгъан бир 
затны айтайым. Мын-

дан бир бёлек жыл алгъа 
шуёхуму атасы ауушуп, ары 
дууагъа барабыз. Аналары 
да алгъаракълада дуниясын 
алышхан эди. Ол жаш ажым 
этип, атасыны юсюнден 
былай айтады: Аны эгечи, 
къарындашы жокъ эди. Са-
бийле уа жаш эдик. Анабыз 
ёлгенден сора анга оноу 
этерге адам табылмады. 
Биз, жаш болуп, айтыргъа 
уялдыкъ. Ол а сабийлерине 
аллай жумуш айтыргъа на-
мысына тийишли кёрмеди. 
Аны жанында бир тиширыу 
нёгери болса, ол бюгюн да 
жашап турлукъ эди»,-деп 
жарсыгъанын бир да унут-
майма.

Аналары ёлген сабийле 
аталарына кеслери ти-

ширыу мажаргъан хапарла 
да эшите турабыз. Ала анга 
аманны излемейдиле. Алай 
ананы орунуна келлик къал-
лай болур, къыйнлыкълагъа 
салырмы юйюбюзню, къуш 
тюгюнлей чачармы деп, 
къоркъа да болурла. 

Алай эсе уа, аланы ан-
гыларгъа боллукъду. Эки-
юч-тёрт сабийлери болгъан 
кишилеге барып, халкъны 
аллында аланы айыпсыз ёс-
дюрюп, адам этген тиширы-
ула да аз тюйюлдюле, ала 
уллу ыспасха тийишлидиле. 

Адам не къарт бола барса 
да, жашаудан тоймайды. 
Тиширыуну уа аман, ахшы 
болгъанын биргесине жа-
шагъандан сора билликсе. 
Ары дери – не хазна. Жа-
ланда Аллах игисин берсин  
деп тилериксе ансы. 

ОСМАНЛАНЫ Хыйса.

Бир къырал экзамен берип, 
сабийле аттестатларын алгъан 
кюн Къашхатауну орта школу-
ну директору Уяналаны Мух-
тарны къызы Зоя бла бу окъуу 
жылны къалай бошагъанлары-
ны юсюнден ушакъ этдик.

- Быйыл школну 39 сабий бо-
шагъанды. Локияланы Залифа 
алтын майдалгъа тийишли бол-
гъанды. Бир къырал экзаменни 
бералмай къалгъан окъуучу жокъ-
ду. Историядан, биологиядан, орус 
тилден алгъандыла бек бийик 
балла. Огъары  Малкъарны, Ауши-
герни, Бызынгыны, Къара - Сууну, 
Огъары Жемталаны окъуучулары 
уа бир-бир экзаменлени берирге 
бизни школгъа келгендиле. Атте-
стат бла бирге окъууну бошагъ-
анла балларыны  кёрюмдюлери 
бла шагъатлыкъ къагъыт  да  
алгъандыла. 

Ол документни тёрт жерге жи-
берирге эркинликлери барды. Аны 
хайырындан вузланы эки-ючюсю-
не кирирге сюйгенле да кёпдюле. 
Сёз ючюн, школну былтыр бо-
шагъан къашхатачула Москваны, 
Санк-Петербургну, Саратовну,  
Самараны, Ростовну, Краснодар-
ны, Ставропольну, Пятигорскени 
бийик окъуу юйлеринде тохташ-
хандыла. 

Школда иги окъугъанла ре-
спубликада студентле  болургъа 
артыкъ бек сюймейдиле. Мында 
контрактха кёп тёленеди. Ата-
анала ол ахчагъа сабийлени  кий-
индирген да этедиле, окъугъан 
заманында, жашагъан жерлерине 
да хакъ тёлейдиле.  Огъарыда 
айтылгъан шахарлада бюджет 
жерледе окъургъа да онг барды.

Бизни школдан сора башха вуз-
лагъа кирген  сабийледен бири да 
окъууун жарты къоюп къайтмагъ-
анды. Ишге тохташдырылгъанла-
рыны юсюнден отчёт документ 
барды. Анга кёре, Къашхатауну 
орта школун бошагъан хар сабий 

«Школубузну бошагъанла сыйлы
вузлагъа къоркъмай барадыла»

къайда бийик  билим алгъанын, 
ишге къайсы  шахарда тохташханын 
билгенлей турабыз. Айтханымча, 
окъуудан  къысталгъан студент 
жокъду. Саулукълары осал болуп, 
окъууну заочно тюрлюсюне кёчген-
ле бардыла ансы.

- Зоя Мухтаровна, сиз башчы-
лыкъ этген школну бошагъанла 
къыралда белгили окъуу юйлени 
студентлери эселе, аланы  тынгы-
лы билимлери болур да?

- «ЕГЭ -2011 г. Статистика ос-

ченланы Линаны республикада  
бек айырмалы устазгъа санайма. 
Ол хар окъуучу бла энчи ишлейди. 
Сора «Контрольно-измерительные  
материалы» деген журналны да  
хайырланады. 

Арт беш жылны ичинде  къырал 
школлагъа иги болушлукъ этгенди. 
Химия, география кабинетледе 
хар керегибиз барды. Энди уа 
башланнган класслагъа  экран, 
компьютерле, магнитофонла, теле-
фонла, окъутуу-методика пособие 
да берилликди.  Устазгъа ишин 
тынгылы бардырыргъа ол затла 
уллу себеплик этерикдиле.

- Окъутуу-юйретиу ишде жангы-
лыкъланы дайым хайрланнганлай  
турасыз. Энди уа сабийлени не 
бла сейирсиндираллыкъсыз?

-«Комплексный проект модерни-
заций» деген программаны хайы-
рындан спорт залгъа ремонт этерге 
онг тапханбыз. Школну кесинде 
ресурс ара  барды. Анда районну 
устазлары компьютерледе ишлерге 
юйренедиле. Андан сора да, школ-
да эки компьютер класс ачханбыз.  
Аллай заты  болмагъан бир кабинет 
да жокъду. Биринчи класслада 
кружок къурап, сабийлени электрон 
техника бла ишлерге юйретебиз. 

Электрон журнал деп аллай зат 
да  чыкъгъанды. Хар сабий бый-
ыл  ол сынаудан ётеди. Окъуучуну 
юйюнде компьютер бар эсе, ата - 
анасы школгъа келмей, сабий дерс-
леде не этгенин, къаллай белгиле 
алгъанын билаллыкъды. 

Бу журнал бизни школну  сайтын-
да барды. Энди уа электрон днев-
ник да сингдирилликди. Устазла, 
белги салгъан бла чекленип къал-
май, дерсде  не теманы ётгенле-
рин, юйге берилген ишни да жазар-
гъа керекдиле.  1-чи сентябрьден 
сора  электрон журнал бла дневник 
къыралны битеу школларында да 
боллукъдула. Ата - аналаны ком-
пьютер алыгъыз деп, киши къыс-
майды. Сотовый телефону шёндю 
хар  кимни да барды.  Сабийлерини 

къалай окъугъанларын аны бла да  
билаллыкъдыла.

Алгъаракъда, Нальчикден ко-
миссия  келип, математикадан бла 
орус тилден школчуланы билимле-
рин тинтгенди. Устазла Антонина 
Абдурахманова бла Башийланы 
Зарема окъутхан сабийлени ан-
гылауларына  бек  бюсюрерчады. 
Кёп жаш бла  къыз, Москвагъа, 
Новороссийскеге барып, анда кон-
курслада илму ишлерин кёргюз-
тюп, алчы жерлени алып къайт-
хандыла. 

- Сабийле шёндю жай  солуула-
рындадыла. Школда солуу лагерь  
а къураялгъанмысыз?

- Школ лагерьде 21 кюнню ичин-
де 61 сабий турлукъдула. Бызын-
гыда альплагерьде, «Къара-Суу», 
«Чирик-кёл» пансионатлада да 
саулукъларын кючлендирликдиле. 
Шёндю «Къара-Сууда» биринчи 
къауумда 21, экинчисинде  уа 
18 сабий солурукъду. Нальчикде 
солуу юйле да чакъыргъанлай 
турадыла. 

- Ёз тилибиз, литературабыз 
бла иш а къалайды?

- Ол жанына аз да уллу кёллю 
болмайбыз. Школда малкъар 
тилни кабинети уа кёп тюрлю эри-
шиулеге къатышады. «Моя родос-
ловная» деген темагъа Чеченланы 
Самира бла Хаджиланы Элдар 
кеси тукъумларыны юсюнден кёп 
материал жыйгъандыла, илму 
ишле жазгъандыла. 

Самираны ишин ЮНЕСКО бар-
дыргъан тинтиу ишлени бите-
уроссей конкурсуна жиберген 
эдик. Андан сертификат келгенди. 
Хаджиланы жашлары уа респу-
бликалы  эришиуледе диплом ал-
гъанды. КъМР-ни Парламентинде  
депутатыбыз Мокъаланы Руслан 
да  школгъа уллу болушлукъ этеди.  
Хар жыл сайын ол  бек иги окъ-
угъан сабийге багъалы саугъала 
бериучюдю.

Ушакъны МАМАЙЛАНЫ 
Алий бардыргъанды. 

ХАЛКЪНЫ САНАУ

жаны  бла украинлыланы, удмуртлу-
ланы, белоруслуланы, оруслуланы, 
татарлыланы эм мордвинлилени 
болумлары орталыкъ кёрюмдюледен 
эсе игидиле. Ол кёрюмдю жаны бла 
чеченлиле бек артдадыла. Алай эсе 
да,  чеченлиле бла ингушлула посо-
бие алыуда биринчиледиле. Аллай 
болушлукъланы чеченлилени 53 
проценти, ингушлуланы 41 проценти 
аладыла. 

Кимни къаллай бир 
сабийи барды

Жангыз бирер сабий болгъан 
тиширыуланы саны

1. Оруслулада – 32 процентди
2. Украинлылада бла белоруслула-

да – 29 процентди 
3. Татарлылада – 24 процентди 
4. Чувашлылада – 22 процентди
5. Мордвалылада – 23 процентди
6. Ингушлулада – 10 процентди 
Юч эм ондан да кёп сабийлери 

болгъан тиширыуланы саны
1. Чеченлиледе – 42 процентди
2. Ингушлулада - 41 процентди
3. Аварлылада эм даргинлиледе – 

33 процентди
4. Якутлулада - 29 процентди
5. Бурятлылада – 27 процентди
6. Оруслулада – 11 процентди

ИНТЕРНЕТ.

Мен бу жашны сабийлигинден бери 
таныйма. Алты –жетижыллыкъ за-
манында хыпыярлыгъы бла битеу 
жууукъланы тынгысыз этип тургъанды. 
Аммасы Фатиматны, анасы Нафисатны 
къолларындан жукъ келмей тохтаса, 
хазна ауазын кётюрмеген Аналаны 
Асхатны кезиую келе эди аны кепге  
жыяргъа. 

Тимур, бизни хапарыбызны жи-
гитини аты алайды, школгъа барып 
тебирегенинде,  къылыгъы къайры эсе 
да кетип, ахшы  окъууу бла,  ариу халы 
бла да къууандыргъанды. Бек башы 
уа, юйюрде бек керекди ол ишден да 
къачмай, болушлукъ этиу. Маллагъа 
къарай, бахчада  ишлей, чалгъыны 
заманында да жарагъан. 

«Къайры кетгенди аны къылыкъ-
сызлыгъы?» - деп сорурча тюрленнген 
эди жаш. Аны орунуна керексиз сёз 
къоратмау, иш кёлллюлюк, хар бую-
рулгъан жумушну тынгылы этиу. Тимур 
артдан - артха элде кесини юсюнден 
жаланда ариу бла айтдыргъанды. Аны 
арыкъсуу санларында ол къадар кюч, 
къарыу къалай тюрлю табылгъандыла 
– ол табийгъатны жашырынлыгъыды. 

Онеки жылында Тимур, кеси кибик, 
тай  къоллу болады. Ол, иеси бла бирге 
ёсюп, къарыу алып, жарагъан турпар-
лыкъ этеди  жашха. Битеу эл кёре эди 
иеси атына къалай къарагъанын, хар 
керегин тапдыргъанын, керексизге 

ЖАШ ТЁЛЮ

новных  результатов по КБР» де-
ген журнал чыкъгъанды. Анда 79 
школну арасында  биз алтынчы 
жердебиз. Бизни  окъуучуларыбыз, 
бир къырал экзамен берип, орус 
тилден 64, математикадан да аллай 
бир балл  алгъандыла. Ала уа иги 
кёрюмдюге саналадыла. Сабий 
онунчу классха кёчгенде, окъур-
гъа къайры барыргъа сюйгенин 
сорабыз. «Сайлагъан усталыгъын 
айтхандан сора, къаллай  предмет-
леден  сыналлыгъын тохташдырып, 
къошакъ дерсле да  бардырабыз. 

Бизде кючлю специалистле иш-
лейдиле. Сёз ючюн, орус тилден 
бла литературадан окъутхан Че-

Аппаларыны огъурлу ызлары бла 
хайыуанны къыйнамагъанын. Жауун, 
туман, къар деп къарамай, ала экиси 
да узакъ таулагъа кете эдиле, анда 
кечиннген малла тийресине. 

Мен энди бу жаш чынтты эр киши 
болгъанына сюйюп къарайма, аны са-
бийлигин, жашлыгъын да кёз аллыма 
келтире. Къайгъысыз, шургусуз аскерде 
къуллукъ этип да къайтханды Ана-
ланы жашлары. Ол къуллукъ этген 
жерден атасына, анасына да ыспас 
къагъытла келгендиле. 

Аскерден къайтхандан сора, бир 
кесек элдеги жашаугъа къарап, жаз 
башына уа кесини ишин башлагъан-
ды. Нёгери Бапыналаны Таусолтан 
бла бирге Мыкъыргъыда агъачдан 
къош салгъанды  . Хар бирин жонуп, 
жарашдырып да кеслери кюрешген-
диле. 

Къош а уллу дорбунну аллында-
ды. Алайы Уллу Ата журт уруушну 
аллында алмосту юйюр келгени бла 
белгилиди. Дагъыда энчи белгилерге 
керекли шарт – Тимурну къошу айы-
ула жюрюучю жерден узакъ тюйюл-
дю. Таулу къойчула бла айыула, бир 
бирлерине хата келтирмей, бир бирин 
ангылап жашайдыла. 

Эки кечени мен да болгъанма 
Тимурда къонакъда. Хазна керекли 
жугъу къалмай, Таусолтан бла ол аны 
ичин тап жарашдыргъандыла. Анда 
ток да барды. Газ бла жаннган печь-

лери, телевизор, женгил 
жатхан жерлери юйюнгден 
узакъ болгъанынгы хазна 
сездирмейдиле. Бек башы 
уа - жюрек халаллыкъ бла 
ачыкълыкъ сакълай эдиле 
мени анда. 

Эрттенликде эртте туруп, 
Тимур жаз кечиннген къош-
ларыны къарар жерлери-
не тиеди, къыш сууукъла 
тюшселе уа, элге жууукъ, 
Хумаланнга тюшерикдиле. 
Къошну тёгерегин бегите-
диле, тийресин ариулайды-
ла, агъач кесиу, сварка этиу 
да  тохтамайды. 

Тимур асыры ишге бе-
рилгенден ауузланыргъа да унутады. 
Алайдан узакъ болмай Ыйларыда 
элни малларын кютедиле. Эрттен-
ликде аты бла бирге, ары барып, 
артха къайтыргъа да керекди. Ол 
тийрелеге да айыула жанлай туруу-
чудула, сюрюуню адамсыз къояргъа 
жарамайды. Таусолтан а къойланы 
сюрюп, тау башларына кетгенди. Ол 
ууакъ аякълыла бла ингирде къай-
тырыкъды. 

Мен а, суратха алыучу фотоаппа-
ратны да къолумдан кетермей, бу 
тауушлукъ ариу жерлени суратха 
алдыра айланама. Кёп болмай Ти-
мурну къошуну аллы бла уллу сюрюу 

озгъанды, баям, анда эки минг 
къой болур эди. Аланы Буторуну 
бла  Мыкъыргъыны узакъ, бийик да 
тауларына сюредиле. 

Мен, бу иш кёллю таулулагъа къа-
рап, жюрегимден къууанама, Аллах-
ха шукур этеме, Тимур бла Таусолтан 
кибик жашла, аппаларыны ишлерин 
къоймай, андан ары элтгенлерине. 
Бюгюнлюкде  таулулада къойчула, 
малчыла халкъны бурундан  келген 
ахшы тёрелерин сакълай келгенле-
рин белгилерге сюеме. Аланы бары-
на, мени хапарымы жигити Тимургъа 
да, сайлагъан ауур ишинде насып, 
монглукъ тилейме.                      

   Николай САМОХВАЛОВ.

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Концерт

Бу ишде насыплары тутмагъан-
ла былтыр бир  процентге аз эдиле, 
Глебова айтханнга кёре, сайлап 
алгъан экзаменлеринден – физи-
кадан, историядан, химиядан эм 
географиядан – «эки» белгиле ал-
гъанланы саны быйыл кёбейгенди. 
Сёз ючюн, физикадан экзаменни 
бералмагъанла - 12,6 процентни, 
географияны бералмай къалгъан-
ла уа – 8,8 процентни тутхандыла. 

Экзаменлени итогларына  кёре, 
70 минг апелляция  берилгендиле, 
аладан 40 проценти  тюрленди-
рилген результатларына ыразы 
болгъандыла. 

Акъ-Сууну Культура юйюнде 
быйыл школну бошагъан жырчы 
къызла Бачиланы Фатиманы 
бла Созайланы Зульфияны 
жашауну кенг да, сейирлик да 
жолуна чыкъгъанларына атап, 
концерт болгъанды. Къызла-
ны жырларгъа, сурат ишлерге 
юйретген Созайланы Зауур 
алагъа кеслерини суратларын 
саугъагъа берип, энди мындан 
ары бу аламат фахмуларын 
хайырланырча кюнлери кёп бо-
лурларын сюйгенин айтханды. 

Сора сахнагъа Атабийланы 
Мадина, Жаболаны Фатима, 

Хорватияда грек-рим тутушуудан 
юниорланы араларында Европаны 
биринчилиги бардырылгъан эди. 
Анда Къабарты-Малкъардан Со-
сруко Кодзоков, 84 килограммгъа 
дери ауурлукъда эрише, алтын 
майдал алгъанды. Спортсменни  
тренер Анзор Карданов юйретеди. 

Аны бла байламлы КъМР-ни 
Спорт, туризм эм курортла мини-
стерствосунда пресс-конференция 
болгъанды. Сосрукону жетишими 
бла министрни орунбасары Ха-
чим Мамхегов алгъышлагъанды, 
ол бийик даражада тутушханын 
белгилегенди. Арт кезиуледе спор-
тсменлерибиз ахшы кёрюмдюле 
болдурадыла, анда тренерлени 
къыйынлары да уллуду, деп черт-
генди ол.

Анзор Карданов билдиргеннге 
кёре, Сосрукону биринчи старты 
Германияда болгъан эди. Алай ол 
анда алчы жерге чыгъалмагъан-
ды. Андан сора тренер составны 
арасында Сосрукону юсюнден 
сёлешиуле башланнгандыла, ол 
артда хорларыгъына ишекли бол-
гъанла бар эдиле. Мени да Мо-
сквагъа чакъыртхандыла. Мен, 

Сиз суратда кёрген  Ахматланы 
чек ташларыды. Ол Бедик бла 
Быллым эллени орталарында, 
кюннюм бетде, жол жанындады. 
Дунияны бир кезиуюнде, къаядан 
юзюлюп тёнгерей келип, алайда 
тохтап къалгъанды. Аны ёрге 
жаны Шашбауатды.

Онтогъузунчу  ёмюрню ал жыл-
ларында сагъынылгъан тукъ-
умдан Аслан, Асланбек, Герий, 
Мусса деп тёрт къарындаш юй-
юрлери бла жашап болгъандыла. 
Ала Кумалары атауулдула. Аланы 
жерлери кюннюм жанында чек 
ташдан Алмалыгъа бурулгъан 
жерге дериди.

Чегет жанында уа, Чек къолдан 
башлап Малкъарукъланы Дадаш-
ны жерлерине дери жетеди. Шаш-
бауат деп нек  аталгъан болур деп 
соргъаныбызда, тукъум къарт-
лары мал тутаргъа шош, ырахат 
жер  болгъаны ючюн аталгъанды, 
дегендиле. Ахматланы сабанлары 
да болгъанды. Ала ол  тийреледе 
будай да ёсдюргендиле.

Эбизелени келтирип, алагъа 
Бахсан сууундан Шашбауатха 

алагъа жашны ол эришиуле къыйын 
заманына тюшгенлерин ангыла-
тып, ол Россейни жыйымдыкъ 
командасыны санында Европаны 
чемпионатында къыралны тийиш-
ли кёргюзтюрюне ышандырама. 
Жарау этиуню не къадар хайырлы 
болурча къурайбыз.

Жыйылыула Подмосковьяда эки 
ыйыкъны ичинде бардырылгъан-
дыла. Турнирни аллында сынау 
тюбешиуле да къурагъан эдиле. 
Сосруко аланы барысын да жети-
шимли бошагъанды. Жарсыугъа, 
аланы кезиулеринде саулугъуна 
заран да тюшюргенди. Допинг-кон-
троль къаты болгъаны ючюн баш 
неда температурасын тюшюртюрча 
дарман окъуна ичерге жарамай 
эди. Халкъ амалла бла аны аягъы 
юсюне салгъанбыз.

Кечени къыйналып чыкъгъаны 
себепли биринчи тутушуу женгил 
тюйюл эди. Кеси да Грузиядан 
къарыулу спортсмен бла тюбешген 
эди. Аны ызындан алгъаракълада 
Германияда къытдыргъан украинлы 
спортсмен бла тутушады. Сосруко 
къаты кюрешген эди, бирине да 
хорламны ычхындырмагъанды.

Иш былай барса, 2016 жылгъа 
атын айтдырыр деп турабыз. 
Саулай алып айтханда, респу-
бликада ахшы умутла туудургъан 
жаш спортсменлерибиз кёпдюле. 
Аланы ичлеринде бек кючлю кон-
куренция барлыгъы да баямды, 
дегенди ол. 

Сосруко ауруучу сабий болгъаны 
ючюн атасы саулукъ кючлеу къау-
умгъа келтиргенди. Ол а бир кесек 
замандан грек-рим тутушуу бла 
кюрешип башлайды. Спортха къа-
лай бла келгенсе деген соруугъа, 
ол тамата къарындашына ушаргъа 
сюйгенин айтады: «Мен да, аныча, 
эришиулеге барып, майдалла 
алыр муратым бар эди. Аны ючюн, 
жарау кёп этгенме, къолумдан 
келгенича кюрешгенме».

Жыйылыуну ахырында Анзор 
Карданов Спорт, туризм эм ку-
рортла министерствогъа, энчи 
спонсорлагъа да болушлукълары 
ючюн ыразылыгъын билдиргенди. 
Хачим Мамхегов а мындан ары да 
жетишимле бла къууандырлыгъы-
на ийнаннганын айтханды. 

КУЛЬЧАЛАНЫ Зульфия.

Атын иги бла айтдырырына ийнаныу

юйретген сабийлени жетишим-
лерини, кесини ишини юсюнден 
«Заман» газетде басмаланнган 
суратланы бла статьяланы ке-
сип алып, къабыргъагъа тагъып 
турады.

Бачиланы Фатима документ-
лерин Саратовда медицина 
институтха, Созайланы Зуль-
фия уа КъМКъУ-ну филология 
институну орус тил бла лите-
ратура бёлюмюне бергендиле. 
Экиси да «Студент жаз башы»  
фестивальгъа къатыша келген-
диле. Энди уа акъ-суучу къыз-
ла окъугъан жерлеринде жыр 
айтыуда фахмуларын кёргюзте 

турлукъларына бусагъатда окъ-
уна ийнаныргъа боллукъду. Нек 
дегенде ала алты жылны ичинде 
кёп затха юйреннгендиле. 

Зауур дагъыда сохталарыны, 
шёндю уа битеу халкъны да ариу 
жырлары бла къууандырып тур-
гъан Аппайланы Исламны бла 
Алимни, Созайланы Наташаны 
атларын ёхтемлик бла  айтады. 
Ол юйретген къауумдан уста 
жырчыла кетгенликге, аланы 
орунларын алаллыкъ жаш тёлю 
да барды. Бабаланы Амина 

шёндю окъуна не уллу сахнада 
да абызырамай жырлаяллыкъ-
ды. Эжиу этерге энди юйрене 
башлагъанла Алийланы Марат, 
аны эгешчиги Фарида да жыр 
эстрадада атларын айтдырыр 
кюнлеге да жетербиз.

Бачиланы Фатима бла Со-
зайланы Зульфиягъа былай  
айтыргъа сюебиз:  мындан ары 
жашауугъуз, жырларыгъызча, 
жарыкъ, къууанчлы болсун!

МАМАЙЛАНЫ Алий.

Жетишимли къызланы 
сыйларын кёргендиле

илипин ишлетгендиле. Къалай 
болгъан эсе да, аны бла кёп хай-
ырланмагъандыла.

Чек ташдан Бедик тарына дери 
Ахматланы Бертлары атаууллары 
жашагъанды. Тукъумда алагъа 
кюнлюмчюле деп да айтадыла. 
Ала да къауум юйюр болгъандыла. 
Совет власть тохташхандан сора 
гитче эллени уллу эллеге къош-
хандыла. Ол заманда Ахматлары  
Быллымгъа кёчгендиле.

Бюгюнлюкде уа Шашбауатны 
жери адамлагъа юлешинипди. 
Алайда гитче юйле да ишлегенди-
ле. Бахча да ёсдюредиле. Чек таш 
а сюеледи,  ёмюрлени шагъатыча. 

Алгъаракълада анга «къоркъур-
гъа» да тюшген эди. Ташны тюп 
жанын тешип, аманал салыргъа 
хазырлай тургъанлай, поэт Гекки 
улу Магомет жетип тыйдырады. 
Ахматлары анга уллу ыразыды-
ла. Тауларыбыз, халкъыбыз бар 
къадарда, ол тарых эсгертме да 
сюелсин жеринде, Бахсан ауузуну 
къалаууруча. 

ОСМАНЛАНЫ Хыйса. 

Журтубуз

25 минг школчу быйыл
аттестатла аллыкъ тюйюлдюле

- Жаш адамла  берген тарыгъ-
ыуланы асламысы результатла 
бла  байламлы эдиле, ала быйыл 
азайгъан эдиле, - дейди Глебова 
– Быйыл битеу Россейде аллай  та-
рыгъыула жаланда 19 болгъандыла. 
Ол а ЕГЭ-ге регионда контроль этиу 
игиленнгенин кёргюзтеди. 

Эсге салайыкъ: экзаменлени 
бериуню жорукъларын толтуруугъа 
излем быйыл игида къатыланнган  
эди – экзаменле бардырылгъан  
жерлеге мобильниклени ётдю-
рюрге эркинлик  арталлыда сыйы-
рылгъан эди. ЕГЭ-ни заданиясын 
Интернетге салгъан школчу тутул-

гъан эсе уа, аны результатларын ар-
таллыда эсге алмай къойгъандыла. 
Аллай бузукъчуланы кёп къалмай  
барысын да тутууну къыйматлы 
мадарлары хайырланылгъандыла, 
аны хайырындан 45 регионда 172 
школчу къолгъа тюшгендиле, - деп  
чертгенди Любовь Глебова, - Ала  
ЕГЭ –ни келир жылда берликдиле. 

- Озгъан жылда биз аллай бузукъ-
лукъланы 11 регионда тапхан эсек, 
быйыл а бизде аллай гурушхалыкъ-
ны жаланда Калмыкия, Ингушетия 
эм Липецк область чыгъаргъан-
дыла, дейди Рособрнадзорну баш-
чысы.

Сёз ючюн, Липецк областьда орус 
тилден «жюзбалчыла» къаллай бир 
болгъанларын шарт билген къыйын 
эди. Отчётха кёре, ала областьда 23 
болгъандыла, гитче регионнга уа ол 
асыры  уллу тарих болур. 

«Жаяу» деген ат бла Къабарты-
Малкъарда бардырылгъан рейд-
ни кезиуюнде жолда жюрюуню 
жорукъларына кёп бузукълукъла 
этилгенлери ачыкъланнганды. 
Айхай да, бек алгъа  водительлеге 
тырман уллуду. Алай этерге чурум-
ла кёпдюле. Болсада аланы да  
барды даулары жаяу адамлагъа. 

Статистика шартлагъа кёре, 2012 
жылда жолда «зебра» бла ётген 
кезиуде тёрт адам ачыгъанды. 
Ючюсю кеслери терсдиле. Аллай 
шартла Нальчик шахарда, Урван, 
Прохладна районлада да эсленн-
гедиле. 

Жол-патруль службаны экипаж-
лары 27-чи июньда эрттенликде 
сагъат 6-дан тюшде 2-ге дери 
кезиуде тохтаусуз профилактика 
мадарла этгендиле. Республи-
каны хар жеринде да адамла 
жолла бирге къошулгъан жерледе 
шахарчыла, эллиле жол-патруль 
службаны инспекторларын кёрюп 
тургъандыла. Ала водительледен, 
жаяулуладан да низамлы болууну 
излегендиле. 

Айхай да, рейдни баш мураты 
жолда жюрюуню къоркъуусуз-
лугъун жалчытыуду, жоллада 
жарсыулу ишле аз болурларыны 
профилактика мадарларын эти-

Ахматланы
чек ташлары

Созайланы Зульфияны  бла Бачиланы Фатиманы байрамларына 
келген жаш жырчыла.

удю. Аны бла бирге жаяула, води-
тельле да бир бирлерин аярларына, 
бир бирлерине жол къоярларына 
айырып эс бурулгъанды. Жолдан 
ёте туруп сакълыкъ изленнгенича, 
водительлени автомашиналарын 
тийишли жерлеге сала билиулери, 
башхалагъа чырмау болмазлары 
къаты изленнгенди. 

Жолда жюрюуню жорукъларына 
къаллай тюрлю бузукълукъ этил-
се ненча сом тазир тёленнгенин 
белгилесек, жаяулагъа, велоси-
пед жюрютгенлеге жол къоймай, 
жолда жюрюуню жорукъларына 
бузукълукъ этгенле 800 сомдан 1000 
сомгъа дери тазир тёлейдиле. 

Кертиди, жоллада жаяу адам-
лагъа къоркъуу уллуду, аланы 
кеслерини уллу кёллюлюклерин 
да бир да айтма. Алай водитель-
лени низамсызлыкъларына да чек 
жокъду. Аланы кёбюсю «зебрагъа» 
кирген жаяу адамланы кёре тур-
гъанлай, юслерине уруп келедиле, 
жол къоярны орунуна. 

Жаяу адамла, жолдан ётюучю 
жерледе автомашиналарын тох-
татханла, тротуарлагъа чыкъгъанла 
300 сом тазир тёлейдиле. Алай 
жангы законопроектге кёре, ол ёл-
чем 2012 жылда 1-чи июльдан иги 
кесекге кётюрюллюкдю. 

Бюгюнлюкде жаяу адамла ас-
ламлы информация органланы 
юслери бла жолда жюрюуню  
жорукъларын, кеслерини эркин-
ликлерин эм борчларын иги ангы-
лайдыла. Аны себепли ала жолдан 
алгъындан эсе базыныулу ётедиле. 
Алай кеслери уа жюрюуню жо-
рукъларына бузукълукъ этиулерин 
къоймайдыла. Къалайда болса да, 
транспорт къыстау эм кёп жюрю-
ген жоллагъа кирип кетедиле.

Аны ючюн, алагъа эсгертиледи 
неда 200 сом тазир салынады. 
Экинчиден а, ала автотранспортну  
жюрюрюне чырмау бола эселе, 
ол тазир 300 сомгъа дери ёседи. 
Ючюнчюден, жаяу адамланы 
терсликлеринден авария болса уа, 
алагъа 1000 сомдан 1500 сомгъа 
дери тазир тёлерге тюшеди. 

Рейд бардырылгъан кюн ад-
министратив жууапха 969 адам 
тартылгъанды. Аладан 114-сю 
водительле жаяу адамлагъа жол  
къоймагъанладыла. 42-си жаяу 
адамладыла, 178-си автомаши-
наларын мардасындан терк сюр-
генледиле. Дагъыда аллай бу-
зукълукъла ючюн кёпле жууапха 
тартылгъандыла.

Басмагъа ТЕММОЛАНЫ
Мухадин хазырлагъанды.

Водительледен, жаяуладан да
жууаплылыкъ къаты суралгъанды

Рейд

«Заман» газетни редакциясыны коллективи бир кезиуде бу изданияны корректору болуп ишлеген 
ТЁППЕЛАНЫ Фатимат, Жаболаны Якъубну къызы, ёлгенини юсюнден бушуу этип билдиреди эмда 
аны жууукъларына бла ахлуларына къайгъы сёз береди.

Японияны Исесаки шахарын-
да каратеден (ИКО Мацушима 
версия) дунияны тёртюнчю 
ачыкъ чемпионаты бардырыл-
гъанды. Анга 36 къыралдан 128 
спортчу къатышхандыла. Бизни 
жерлешибиз Тилланы Артур 
анда Россейни кёргюзтген «Газ-
пром добыча Ямбург» ООО-ну 
команда ючюн эришгенди. 

80 килограммдан аслам ауур-
лукъда эрише эм «тамэсивари» 
дисциплинада (къаты затланы 

Артур Тилов -
дунияны чемпиону 

Тюбешиу

Нальчикни шахар сюдю ал-
гъын да законлагъа  бузукълукъ-
ла этгенлери ючюн бир ненча 
кере тутулгъан Л.Саншоковну 
эм В.Хатиковну наркотикле хай-
ырланнганлагъа притон къурагъ-
анлары ючюн жууапха тартыргъа 
оноу этгенди. Андан сора да, би-
ринчи кесини кереклерине нарко-
тиклени кёп санда хазырлагъаны 

Наркопритон жабылгъанды 

уруп ууатыу) биринчиликни ыч-
хындырмагъанды. 

Бийик даражалы эришиуледе 
Артур биринчи кере хорламай-
ды. Алгъаракъда ол Европаны 
чемпионатында да биринчи бол-
гъанды. Тюрлю-тюрлю халкъла 
аралы ачыкъ чемпионатлада 
да саугъалы жерлеге тийишли 
болгъанды.

ТЕМИРЛАНЫ Анатолий.
Сурат авторнуду.

Оракъланы Малика, Биттир-
ланы Лейла, Бабаланы Амина  
чыкъгъандыла. Аланы назмула-
ры, айтхан жырлары да алагъа 
аталып эдиле. 

Къызла кеслери да жырла-
дыла. Кертиси бла, ауазлары 
ариуду, ала этген суратла уа 
Культура юйню къабыргъасын-
да тагъылыпдыла. Созай улу, ол 

ючюн да терсленеди.   
Ол РФ-ни УК-сыны 232-чи ста-

тьясыны 2-чи кесегине эм 228-чи  
статьясыны да 2-чи кесегине кёре 
бузукълукъ этгенди. Хатиков а УК-
ны 232-чи статьясыны 2-чи кесегине 
кёре терсленеди. Сюд  Саншоковну 
битеулю низамлы колонияда тёрт 
жылгъа, Хатиковну уа юч жылгъа 
тутаргъа бегим этгенди.

Болсада ала КъМР-ни Баш 
сюдюне кассация тарыгъыу жаз-
гъандыла анда  тутмакъда тур-
лукъ болжалны азайтырларын 
тилегендиле. Баш сюд, ала  этген 
аманлыкъ  жамауатха къоркъуулу 
болгъанын эсге алып, Нальчикни 
сюдюню оноуун тюрлендирме-
генди. 

 Бизни корр. 

Прокуратура

КъМР-ни Башчысыны Администрациясы эм республиканы Башчысыны бла Правительствосуну 
ишлерини Управлениясы Къабарты-Малкъар Республиканы Правительствосуну къырал контроль 
Управлениясыны консультанты УЛБАШЛАНЫ Мутайны къызы Мадинагъа анасы Евгения Алексан-
дровна ёлгени бла байламлы уллу бушуу этип къайгъы сёз береди.

Школну быйыл бошагъанланы 3 проценти орус тилден бла 
математикадан экзамен заданияларын толтуралмай къойгъ-
андыла, алай эсе уа, 2012 жылда ала аттестатланы аллыкъ 
тюйюлдюле. ЕГЭ-ни бу тюрлю итогларыны юслеринден  
Билим бериуде надзор этиуню федеральный службасыны 
таматасы Любовь Глебова айтханды.

Андан сора да, областьда  био-
логиядан экзаменде 81-ден 100-ге 
дери балл алгъанла асыры кёп 
болгъандыла. Рособрнадзор ре-
гионлада  тинтиулени терк-терк 
бардырады. Калмыкияда орус 
тилден 100 балл алгъанла быйыл 
22 окъуучу  болгъандыла, Воронеж 
областьда уа – жаланда 7 адам. 

- ЕГЭ-ни бериуде низамны тап 
этиуню  асламысында окъуучула-
ны ата-аналарына ышаннгандыла, 
- деп жарсыйды Глебова. – Мен 
экзаменнге хайырланыучуланы 
обществоларындан  келечиле-
ни  бир ненча жылдан бери да 
чакъырып кюрешгенме, алай, 
жарсыугъа, ол муратыма бир да 
жеталмайма. Адамла жаланда 
ахчагъа къараучула болургъа 
сюедиле. 

«Российская газетадан».  

